Монгол Улсын Их Хурлын 2007 оны намрын ээлжит чуулганы 10 дугаар сарын 04-ний өдөр  /Пүрэв гариг/-ийн хуралдаан 10 цаг 55 минутад УИХ-ын  чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлын дарааллыг танилцуулж хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 40 гишүүн ирж  52.6 хувийн ирцтэй байв.


Чөлөөтэй: Ч.Авдай, Н.Батбаяр, Д.Ганхуяг, Ц.Дамиран, Ц.Жаргал, С.Ламбаа, Ц.Мөнх-Оргил, А.Мурат, Ж.Наранцацралт, Д.Одбаяр, С.Отгонбаяр, Т.Очирхүү, Л.Пүрэвдорж, Р.Раш, Ц.Сүхбаатар, У.Хүрэлсүх, Ц.Цэнгэл, М.Энхболд, Н.Энхболд, Ө.Энхтүвшин, Б.Эрдэнэсүрэн.

Өвчтэй:  Р.Буд, З.Энхболд.
Тасалсан: Х.Баттулга, Д.Бат-Эрдэнэ, Ц.Баярсайхан, Ж.Гүррагчаа, К.Саираан, Б.Жаргалсайхан, Ц.Шаравдорж. 


Нэг. Монгол Улс, ОХУ-ын хилийн дэглэмийн тухай, Монгол Улс, Оросын Холбооны Улс хоорондын гэрээг соёрхон батлах тухай хуулийн төсөл  /анхны хэлэлцүүлэг/

Хэлэлцэж байгаа асуудалтай холбогдуулан Гадаад хэргийн яамны Гэрээ, эрх зүйн газрын зөвлөх Г.Сэсээр, мэргэжилтэн Р.Бизъяа, Хил хамгаалах ерөнхий газрын Хил хамгаалалтын хэлтсийн мэргэжилтэн н.Баатар, УИХ-ын Тамгын газрын зөвлөх  Д.Наранцэцэг, Аюулгүй байдал, гадаад бодлогын байнгын хорооны референт М.Элбэгдорж нарын  бүрэлдэхүүнтэй ажлын хэсэг байлцав. 

Хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Р.Гончигдорж танилцуулав.

Д.Лүндээжанцан: Монгол Улс, ОХУ-ын хилийн дэглэмийн тухай, Монгол Улс, Оросын Холбооны Улс хоорондын гэрээг соёрхон батлах тухай хуулийн төслийг анхны хэлэлцүүлгээр баталъя гэсэн Байнгын хорооны гаргасан горимын саналыг дэмжье.

82.5 хувиар горимын санал дэмжигдлээ.

Монгол Улс, ОХУ-ын хилийн дэглэмийн тухай,  Монгол Улс, Оросын Холбооны Улс хоорондын гэрээг соёрхон батлах тухай хуулийн төслийг баталъя.

Зөвшөөрсөн

82.9 хувийн саналаар Монгол Улс, ОХУ-ын хилийн дэглэмийн тухай,  Монгол Улс, Оросын Холбооны Улс хоорондын гэрээг соёрхон батлах тухай хууль батлагдлаа.

Уг асуудлыг  10 цаг 58 минутад хэлэлцэж дуусав.

Хоёр. Үндсэн хуулийн цэцийн  2007 оны  09 тоот дүгнэлт
Иргэний хэрэг шүүхэд хянан шийдвэрлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн дүгнэлтийг Үндсэн хуулийн  цэцийн орлогч дарга Н.Жанцан танилцуулав.

Уг асуудалтай холбогдуулан УИХ-ын гишүүдээс асуулт санал гараагүй болно.

Иргэний хэрэг шүүхэд хянан шийдвэрлэх тухай хуулийн зарим заалт Үндсэн хуулийн холбогдох заалтыг зөрчөөгүй тухай Үндсэн хуулийн  цэцийн  2007 оны  9 дүгээр сарын  26-ны өдрийн  9 дүгээр дүгнэлтийг УИХ-ын гишүүд сонсов.

Уг асуудлыг  11 цаг 01 минутад хэлэлцэж дуусав.

Гурав. УИХ-ын чуулганы хуралдааны дэгийн тухай  хуулийн төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын Тамгын газрын зөвлөх Д.Насанжаргал байлцав. 

Төсөл санаачлагчийн илтгэлийг УИХ-ын дэд дарга Д.Идэвхтэн танилцуулав.

Дээрх асуудалтай холбогдуулан УИХ-ын гишүүн  А.Бакей,  Р.Гончигдорж,  Л.Гантөмөр, Б.Батбаяр нарын асуусан асуултад УИХ-ын гишүүн Д.Идэвхтэн хариулж тайлбар хийв.

Хуулийн төслийн хэлэлцэх эсэх асуудлаархи Төрийн байгуулалтын байнгын хорооны санал, дүгнэлтийг УИХ-ын гишүүн, Байнгын хорооны дарга Д.Дондог танилцуулав.

.Байнгын хорооны дүгнэлттэй холбогдуулан УИХ-ын гишүүдээс асуулт болон санал гараагүй болно.


Д.Лүндээжанцан: УИХ-ын чуулганы хуралдааны дэгийн тухай хуулийн төслийг  хэлэлцье. 

80.5 хувийн саналаар  Улсын Их Хурлын  чуулганы хуралдааны дэгийн тухай хуулийн төслийг хэлэлцэх нь зүйтэй гэж үзэж анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэхээр шийдвэрлэв.


Уг асуудлыг  11 цаг 25 минутад хэлэлцэж дуусав.


Дөрөв. Ургамал хамгааллын тухай /шинэчилсэн найруулга/,  Засгийн газрын тухай хуульд   өөрчлөлт оруулах тухай, Аж ахуйн үйл ажиллагааны  тусгай зөвшөөрлийн тухай хуульд нэмэлт оруулах тухай, Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулиудын төсөл /хэлэлцэх эсэх/


Хэлэлцэж буй асуудалтай холбогдуулан Хүнс, хөдөө аж ахуйн сайд Д.Тэрбишдагва, Стратеги, бодлого зохицуулалтын газрын дарга  Д.Даваадорж, Байгаль орчны дэд сайд Б.Энхмандах, Байгаль орчин, хүнс хөдөө аж ахуйн байнгын хорооны референт Д.Мягмарсүрэн нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Хүнс, хөдөө аж ахуйн сайд Д.Тэрбишдагва танилцуулав.


Хэлэлцэж буй асуудалтай холбогдуулан  УИХ-ын гишүүн Д.Дондог, Л.Гантөмөр, Б.Мөнхтуяа нарын асуусан асуултад УИХ-ын гишүүн, Хүнс, хөдөө аж ахуйн сайд Д.Тэрбишдагва, ажлын хэсгээс Б.Энхмандах, Д.Даваадорж нар хариулж тайлбар хийв. 


Хуулийн төслийн хэлэлцэх эсэх асуудлаархи Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Ч.Содномцэрэн уншиж танилцуулав.

Байнгын хорооны санал, дүгнэлттэй холбогдуулан УИХ-ын гишүүн Ч.Раднаагийн асуусан асуултад ажлын хэсгийн ахлагч, УИХ-ын гишүүн Ч.Содномцэрэн хариулж тайлбар хийв.

Хуулийн төслийн хэлэлцэх эсэх асуудлаар УИХ-ын гишүүн Д.Дондог, А.Бакей, Р.Нямсүрэн, Д.Лүндээжанцан нар санал хэлэв.

Д.Лүндээжанцан: Ургамал хамгааллын тухай хууль, Засгийн газрын тухай хуульд өөрчлөлт оруулах тухай хууль, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай , Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулийн төслийг  хэлэлцье.

74.4 хувийн саналаар хэлэлцэх нь зүйтэй гэж үзсэн тул хуулийн төслүүдийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэхээр шийдвэрлэв.

Уг асуудлыг 12 цаг 16 минутад хэлэлцэж дуусав.

Тав. Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан УИХ-ын гишүүн, Хүнс, хөдөө аж ахуйн сайд Д.Тэрбишдагва, Төрийн нарийн бичгийн дарга Н.Батсуурь, газрын дарга Г.Даваадорж, хэлтсийн дарга Б.Биньеэ, газрын орлогч дарга П.Доржсүрэн, хэлтсийн дарга Л.Чой-Иш, Байгаль, орчны дэд сайд Б.Энхмандах, УИХ-ын Тамгын газрын зөвлөх Ж.Бат-Эрдэнэ, Байгаль орчин, хүнс, хөдөө аж ахуйн байнгын хорооны референт Д.Мяхдадаг нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлийг УИХ-ын гишүүн, Хүнс, хөдөө аж ахуйн сайд Д.Тэрбишдагва танилцуулав.

Илтгэлтэй холбогдуулан УИХ-ын гишүүн Л.Гантөмөр, Д.Арвин, Д.Дондог, Ч.Содномцэрэн, Б.Мөнхтуяа нарын асуусан асуултад УИХ-ын гишүүн, Хүнс, хөдөө аж ахуйн сайд Д.Тэрбишдагва, ажлын хэсгээс Н.Батсуурь, Б.Бинеэ, П.Доржсүрэн нар хариулж тайлбар хийв.

Хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг УИХ-ын гишүүн Ч.Раднаа уншиж танилцуулав.

Хуулийн төслийн хэлэлцэх эсэх асуудлаар УИХ-ын гишүүн Л.Гансүх, Д.Дондог, Г.Батхүү, Д.Арвин, А.Бакей, Р.Нямсүрэн, Ч.Содномцэрэн нар санал хэлэв.

Д.Лүндээжанцан: Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, тогтоолын хавсралтад нэмэлт оруулах тухай УИХ-ын тогтоолын төслийг хэлэлцье.

Зөвшөөрсөн

39

Татгалзсан

7

Бүгд


46

84.8 хувийн саналаар хэлэлцэх нь зүйтэй гэж үзсэн тул хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэхээр шийдвэрлэв.

Зургаа. Эцсийн найруулга 

УИХ-ын дарга Д.Лүндээжанцан Монгол Улс, Оросын Холбооны Улсын хилийн дэглэмийн тухай Монгол Улс, Оросын Холбооны Улс хоорондын гэрээг соёрхон батлах тухай хуулийн эцсийн найруулгыг уншиж танилцуулав.

Дээрх хуулийн эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов /13.15 цаг/.

11.20-11.25 цагт  Тагнуулын ерөнхий газрын дээд сургуулийн оюутнууд  УИХ-ын чуулганы нэгдсэн хуралдааны үйл ажиллагаатай танилцав. 

Хуралдаан 13 цаг 15 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Н.ЛУВСАНЖАВ

Тэмдэглэл хөтөлсөн:

ХУРАЛДААНЫ НАРИЙН

   БИЧГИЙН ДАРГА





В.ОЮУН

МОНГОЛ УЛСЫН ИХ ХУРЛЫН  2007 ОНЫ НАМРЫН ЭЭЛЖИТ 

ЧУУЛГАНЫ 10 ДУГААР САРЫН 04-НИЙ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Лүндээжанцан:  Гишүүд хуралдаандаа ирээрэй.  Орон нутагт томилолтгүй Батхүү, Баярцогт хоёр байна. Өвчтэй  З.Энхболд, Р.Буд, Су.Батболд нар байна. Гишүүд хуралдаандаа ирье.  Арвин гишүүн, Бадамжунай гишүүн, Батаа гишүүн, Батбаатар гишүүн,  Су.Батболд гишүүн,  Баттулга гишүүн,  Батхуяг гишүүн, Д.Бат-Эрдэнэ, Баярсайхан гишүүн, Баярцогт гишүүн, Ганди гишүүн, Гантөмөр гишүүн, Гүндалай гишүүн, Гүррагчаа гишүүн, Гончигдорж гишүүн, Жаргалсайхан гишүүн, Занданшатар гишүүн, Мөнхтуяа гишүүн, Мурат гишүүн, Наранцацралт гишүүн, Одбаяр гишүүн, Оюун гишүүн,  Сономпил гишүүн,  Улаан гишүүн, Хүрэлсүх гишүүн, Цэнгэл гишүүн, Шаравдорж гишүүн, Энхтүвшин гишүүн, Эрдэнэбат гишүүн, Эрдэнэбүрэн гишүүд хуралдаа ирье. Гишүүд хуралдаандаа ирье. 


Бакей гишүүн ирсэн байна, Б.Батбаяр гишүүн ирсэн байна, Батхүү гишүүн ирсэн байна, Баяртсайхан гишүүн ирсэн байна, Гансүх гишүүн ирсэн байна, Гончигдорж гишүүн ирсэн байна, Дондог гишүүн ирсэн байна, Дэмбэрэл гишүүн ирсэн байна, Зоригт гишүүн ирсэн байна, Зоригт гишүүн сайн явж ирэв үү?  Идэвхтэн гишүүн ирсэн байна, Нямсүрэн гишүүн ирсэн байна, Раднаа гишүүн ирсэн байна, Санжмятав гишүүн ирсэн байна, Содномцэрэн гишүүн ирсэн байна, Тэрбишдагва, Туяа нар ирцэнд орсон байна, Цанжид гишүүн ирсэн байна, Цэрэнбалжир гишүүн ирсэн байна, Энхсайхан гишүүн ирсэн байна, 25 гишүүн ирээд байна. 

Арвин гишүүн хуралдаа ирье, Батаа гишүүн хуралдаа ирье, Батбаатар гишүүн хуралдаа ирье, Батболд гишүүнүүд  гишүүн хуралдаа ирье, Баттулга гишүүн хуралдаа ирье, Баярсайхан гишүүн хуралдаа ирье, Д.Бат-Эрдэнэ гишүүн хуралдаа ирье, Баярцогт гишүүн хуралдаа ирье, Ганди гишүүн хуралдаа ирье, Гантөмөр гишүүн хуралдаа ирье, Гүндалай гишүүн хуралдаа ирье, Жаргалсайхан гишүүн хуралдаа ирье,  Одбаяр гишүүн хуралдаа ирье, Оюун гишүүн хуралдаа ирье,  Сономпил гишүүн хуралдаа ирье, Улаан гишүүн хуралдаа ирье, Хүрэлсүх гишүүн хуралдаа ирье, Цэнгэл гишүүн хуралдаа ирье, Шаравдорж  гишүүн хуралдаа ирье, Энхтүвшин гишүүн хуралдаа ирье, Эрдэнэбүрэн гишүүн хуралдаа ирье, Эрдэнэбат гишүүн хуралдаа ирье.

39 гишүүн ирсэн байна. Энд ирээгүй байгаа сайд нарыг хуралд дуудаж ирүүлье, Су.Батболд гишүүн ээ. Хурал эхэлсэн ч гэсэн. Ингээд  51.3 хувьтай байна.  

Улсын Их Хурлын гишүүдийн өдрийн амгаланг айлтгая. Ирц  51.3 хувьтай,  39 гишүүн ирсэн байна. Улсын Их Хурлын  2007 оны н амрын чуулганы  10 дугаар сарын 4-ний өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 

Монгол Улс, ОХУ-ын хилийн дэглэмийн тухай, Монгол Улс, ОХУ хоорондын гэрээг соёрхон батлах тухай хуулийн төслийн анхны хэлэлцүүлэг, Иргэний хэрэг, шүүхэд хянан шийдвэрлэх тухай хуулийн  зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн  2007 оны 9 дүгээр дүгнэлт, дараа нь Улсын Их Хурлын чуулганы хуралдааны дэгийн тухай хуулийн төслийн хэлэлцэх эсэх, дараа нь Ургамал хамгааллын тухай, түүнтэй холбогдуулан Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай, Байгалийн ургамлын тухай, Захиргааны хариуцлагын тухай хуулиудад нэмэлт оруулах тухай хуулийн төсөл хэлэлцэх эсэх, дараа нь Малын удмын сан, эрүүл мэндийг хамгаалах тухай хуульд нэмэлт өөрчлөлт оруулах тухай хуулийн төсөл, Тогтоолын хавсралтанд нэмэлт оруулах тухай Улсын Их Хурлын тогтоолын төсөл хэлэлцэх гэсэн эдгээр асуудлуудыг хэлэлцье. 

Нэг. Монгол Улс, ОХУ-ын хилийн дэглэмийн тухай Монгол Улс, ОХУ хоорондын гэрээг соёрхон батлах тухай хуулийн төсөл /анхны хэлэлцүүлэг/

Хуулийн төслийн анхны хэлэлцүүлэг явуулъя. Уг хуулийн төслийн талаар Аюулгүй байдал, гадаад бодлогын байнгын хорооны санал, дүгнэлтийг сонсоё. Санал, дүгнэлтийг Улсын Их Хурлын гишүүн Гончигдорж танилцуулна. Гончигдорж гишүүнийг индэрт урьж байна.

Р.Гончигдорж:  Улсын Их Хурлын  дарга, эрхэм гишүүд ээ
 Монгол Улс, Оросын Холбооны Улс хооронд  2006 оны 12 дугаар сарын 8-ны өдөр байгуулсан “Монгол Улс, Оросын  Улсын улсын хилийн дэглэмийн тухай” гэрээг соёрхон батлах тухай хуулийн төслийн хэлэлцэх эсэх асуудлыг Улсын Их Хурал  2007 оны 8 дугаар  сарын 16-ны өдрийн нэгдсэн хуралдаанаараа хэлэлцээд, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Монгол Улс, Оросын Холбооны Улс хооронд  2006 оны  12 дугаар сарын  8-ны өдөр байгуулсан “Монгол Улс, Оросын Холбооны Улсын улсын хилийн дэглэмийн  тухай” гэрээг соёрхон  батлах тухай хуулийн төслийг анхны хэлэлцүүлэгт бэлтгэсэн тухай асуудлыг Улсын Их Хурлын Аюулгүй байдал, гадаад бодлогын байнгын хороо  2007 оны 10 дугаар сарын 02-ны өдрийн хуралдаанаараа   хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна.

Хуулийн төслийн анхны хэлэлцүүлгийн үед УИХ-ын гишүүдээс зарчмын зөрүүтэй санал гаргаагүй бөгөөд Байнгын хорооны хуралдаанд оролцсон УИХ-ын гишүүд төслийг анхны хэлэлцүүлгээр батлах боломжтой гэсэн горимын саналыг санал нэгтэй дэмжсэн болно.

Улсын Их Хурлын эрхэм гишүүд ээ
Монгол Улс, Оросын Холбооны Улс хооронд байгуулсан “Монгол Улс, Оросын Холбооны Улсын улсын хилийн дэглэмийн тухай” гэрээг соёрхон батлах тухай хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: Гончигдорж гишүүнд баярлалаа.  Одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Асуулттай гишүүн алга  байна. 

Байнгын хорооноос хуулийн төслийг анхны хэлэлцүүлгээр батлах горимын санал гаргасан байна. Энэ горимын саналыг дэмжье гэсэн санал хураалт явуулъя.

Санал хураалтанд  4О гишүүн оролцож, зөвшөөрсөн ЗЗ, татгалзсан 7,  82.5 хувийн саналаар  уг санал дэмжигдэж байна.

Горимын санал дэмжигдсэн учраас одоо санал хураалт явуулна.

Монгол Улс, ОХУ-ын хилийн дэглэмийн тухай,  Монгол Улс, ОХУ хоорондын гэрээг соёрхон батлах тухай хуулийг баталъя гэсэн санал хураалт явуулъя.

Санал хураалтанд  41 гишүүн оролцож, зөвшөөрсөн З4, татгалзсан 7,  82.9 хувийн саналаар хууль батлагдлаа.

Уг асуудлыг  10 цаг 58 минутад хэлэлцэж дуусав.

Дараагийнхаа хэлэлцэх асуудалд оръё.

Хоёр. Монгол Улсын Үндсэн хуулийн цэцийн 9 дүгээр дүгнэлтийн талаар
 Иргэний хэрэг шүүхэд хянан шийдвэрлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн  2007 оны  9 дүгээр дүгнэлтийг сонсоё.

Цэцийн дүгнэлтийг  Цэцийн орлогч дарга Н.Жанцан танилцуулна. Жанцан даргыг индэрт урьж байна.

Н.Жанцан: Улсын Их Хурлын дарга, эрхэм гишүүд ээ
Иргэний хэрэг шүүхэд  хянан шийдвэрлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн Монгол Улсын Үндсэн хуулийн цэцийн  2007 оны 9 сарын  26-ны 9 тоот дүгнэлтийг танилцуулж байна.

Үндсэн хуулийн цэц  уг дүгнэлтийн үндэслэл хэсэгтээ Иргэний хэрэг шүүхэд хянан шийдвэрлэх тухай хуулийн  170 дугаар зүйлийн  170.1-д заасан шүүхийн тогтоол, шүүгчийн захирамжид тухайн шатны шүүхэд гомдол гаргахаар хуульчилсан нь хэрэг маргааныг агуулгаар нь хянан шийдвэрлэсэн шүүхийн шийдвэрт давж заалдах гомдол гаргах эрхийг хязгаарлаагүй байнаа гэж заасан болно.

Үндсэн хуулийн  цэцийн дүгнэлтийн тогтоох хэсэгт:  Иргэний хэрэг шүүхэд  хянан шийдвэрлэх тухай хуулийн  170 дугаар зүйлийн  170.1-д, энд уг хуульд заасан шүүхийн тогтоол, шүүгчийн захирамжид гаргасан өдрөөс нь хойш  10 хоногийн дотор тухайн  шатны шүүхэд гомдол гаргаж болно гэж заасан нь Монгол Улсын Үндсэн хуулийн холбогдох заалтыг зөрчөөгүй байна гэж үзсэн байна. 

Анхаарал тавьсанд баярлалаа.

Д.Лүндээжанцан: Үндсэн хуулийн цэц  Үндсэн хууль зөрчөөгүй гэсэн дүгнэлтийг гаргасан байна.  Дэгийн  30.1.9-д Цэц маргаж байгаа асуудал Үндсэн хуульд нийцсэн гэсэн дүгнэлт гаргасан бол уг дүгнэлтийг Байнгын хороодын хуралдаанаар хэлэлцүүлэхгүйгээр шууд нэгдсэн хуралдаанд танилцуулах бөгөөд гишүүд Цэцийн дүгнэлттэй холбогдуулан асуулт асууж, хариулт авах боловч санал хурааж шийдвэр гаргахгүй гэж заасан. 

Ингээд Цэцийн дүгнэлттэй холбогдуулан асуух асуулттай гишүүд асуултаа асууя. Байна уу? Алга байна. Асуултгүй байна. 

Ингээд Иргэний хэрэг шүүхэд хянан шийдвэрлэх тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай  цэцийн  2007 оны  9 дүгээр сарын  26-ны өдрийн  9 дүгээр дүгнэлтийг чуулганы нэгдсэн хуралдаанд танилцууллаа. 

Жанцан даргад баярлалаа.

Уг асуудлыг  11 цаг 01 минутад хэлэлцэж дуусав.

Дараагийн хэлэлцэх асуудалдаа оръё. 

Гурав. Улсын Их Хурлын чуулганы хуралдааны дэгийн тухай  хуулийн төсөл /хэлэлцэх эсэх/

Улсын Их Хурлын чуулганы хуралдааны дэгийн тухай  хуулийн төслийг хэлэлцье. Хууль санаачлагчийн илтгэлийг Улсын Их Хурлын дэд дарга Д.Идэвхтэн танилцуулна. Идэвхтэн гишүүнийг индэрт урьж байна.

Д.Идэвхтэн:  Улсын Их Хурлын  дарга, эрхэм гишүүд ээ
Монгол Улсын Их Хурлын үйл ажиллагааны зохион байгуулалтын үндсэн хэлбэр нь чуулган бөгөөд Улсын Их Хурлын тухай хуулийн  13 дугаар зүйлийн  13.3-т зааснаар чуулган нь Улсын Их Хурлын нэгдсэн хуралдаан, Байнгын хороодын дагнасан буюу хамтарсан, түүнчлэн нам, эвслийн бүлгийн хуралдаанаас тус тус  бүрддэг билээ.  Мөн дэд, түр хороод, ажлын хэсгийн хуралдаан ч үүнд хамаарна.

Улсын Их Хурлын нэгдсэн, байнгын, дэд, түр хороод, ажлын хэсгийн хуралдааныг зохион байгуулах, хуралдаанаар хууль, Улсын Их Хурлын бусад шийдвэрийн төсөл, тодорхой асуудлуудыг хэлэлцэх, санал хураах, шийдвэр гаргах дэг журамтай холбогдсон харилцааг Улсын Их Хурлын тогтоолоор баталж мөрдөж байгаа билээ.

Улсын Их Хурлын үйл ажиллагааны эрх зүйн зохицуулалтыг боловсронгуй болгох, стратеги, зорилтыг хэрэгжүүлэх хүрээнд  2006 онд  холбогдох хууль тогтоомжийг шинэчлэн баталсан бөгөөд  ийнхүү батлахдаа  Монгол Улсын Их Хурлын чуулганы хуралдааны дэгийг эрх зүйн зохицуулалтынх нь хувьд  2001 онд баталж байсан өмнөх жишгээр  Улсын Их Хурлын тогтоолоор баталсан юм. 

Монгол Улсын Үндсэн хуулийн  25 дугаар зүйлийн  4-т, Улсын Их Хурлын бусад бүрэн эрх, зохион байгуулалт, үйл ажиллагааны журмыг хуулиар тогтооно гэсэн заалтыг үндэслэн Улсын Их Хурлын чуулганы хуралдааны дэгийг эрх зүйн зохицуулалтынх нь хувьд хянан үзэж, хууль болгох шаардлагатай гэж  төсөл санаачлагчид бид үзсэн. Ийм учраас  Улсын Их Хурлын чуулганы хуралдааны дэгийн  хуулийн төслийг шинээр боловсруулж Улсын Их Хуралд өргөн мэдүүлсэн болно.

Монгол Улсын Их Хурлын чуулганы хуралдааны дэгийг эрх зүйн хэлбэрийн хувьд хуулийн хэлбэрт оруулан боловсруулахдаа хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай  хуульд заасан шаардлагыг хангаж, хуулийн төслийг бүтцийн хувьд  8 бүлэгт хамруулж, хуулийн үндсэн нэгж болох  56 зүйл болгон тусгасан. Ингэхдээ Улсын Их Хурлаас  2006 оны 1 дүгээр сарын  27-ны өдөр баталсан  Монгол Улсын Их Хурлын чуулганы хуралдааны дэгээр зохицуулж байгаа асуудалд ямар нэгэн өөрчлөлт оруулалгүйгээр бүхэлд нь тусгасан бөгөөд зөвхөн техникийн шинжтэй засварыг оруулсан болно. Түүнчлэн хуулийн хоорондын уялдаа холбоог хангах үүднээс гол үндэслэл болсон Улсын Их Хурлын тухай хуулийн  32 дугаар зүйлийн  Улсын Их Хурлын чуулганы хуралдааны дэгийг Улсын Их Хурлын тогтоолоор батална гэсэн  заалтыг  Улсын Их Хурлын чуулганы хуралдааны дэгийг дэгийн тухай хуулиар батална гэж өөрчилж оруулахаар хуулийн төслийг өргөн барьсан болно.

Мөн Улсын Их Хурлын чуулганы хуралдааны дэг батлах тухай   2006 оны 1 дүгээр сарын  27-ны өдрийн УИХ-ын  24 дүгээр тогтоолыг хүчингүй болсонд тооцох тухай УИХ-ын тогтоолын төслийг хамтад нь боловсруулж өргөн мэдүүлсэн.

Дээрхи төслүүдийг хэлэлцэн шийдвэрлэж өгөхийг эрхэм гишүүд та бүхнээс хүсье. 

Анхаарал тавьсанд баярлалаа. 

Д.Лүндээжанцан: Идэвхтэн даргад  баярлалаа.  

Одоо хууль санаачлагчийн илтгэлтэй холбогдуулан асуух асуулттай гишүүд асуултаа асууя. Бакей гишүүн асуултаа асууя. 

А.Бакей: Баярлалаа. Энэ Улсын Их Хурлын чуулганы хуралдааны дэгийг эрх зүйн хэлбэрийн хувьд  хуулиар зохицуулах, тогтоолоор зохицуулах хоёрын ялгаа давуу тал, сул тал нь юу байна вэ?  Уг нь бол тогтоол ч ялгаагүй, хууль ч ялгаагүй Улсын Их Хурлын гарах шийдвэр байгаа. Жишээ нь хууль нь тогтоолоос дээр байгаад, тогтоол нь түүнээс хууль зүйн хувьд муу байх үндэс байгаа юу?  Энэ эрх зүйн хувьд ямар үндэслэл шаардлага байна вэ? заавал тогтоолыг хууль болгох. Тэгэхээр эндээс ямар логик ойлгогдож байна вэ гэхээр Улсын Их Хурлаас гаргасан  тогтоол бол  хуулиас эрх зүйн чадамжийн хувьд бол доогуур байна гэсэн юм ойлгогдох гээд байгаа юм биш үү. Тэгэхээр ийм шаардлага байна вэ? хэлбэрийн хувьд  ийм өөрчлөлт хийх ямар асуудал байна вэ? 

Хоёрдугаарт, өнгөрсөн З жилийн хугацаанд Улсын Их Хурлын чуулганд нэлээн олон саад бэрхшээл учирч байсан. Үүний гол шалтгаан нь мэдээж энэ хуралдааны дэгтэй холбоотой зохицуулалт бүрэн хийгдээгүйтэй холбоотой асуудал нэлээд гарч байсан. Тэгэхээр тийм өнгөрсөн хугацаанд ажиглагдсан хуралдааны дэгийн холбогдолтой зөрчил алдаа дутагдлыг засах талаар энэ өөрчлөлт дээр нэмж тусгаж болсонгүй юу? нэг мөр энэ асуудлыг шийдэж болсонгүй юу гэсэн ийм хоёр асуулт байна.

Д.Лүндээжанцан: Идэвхтэн дарга

Д.Идэвхтэн: Бакей гишүүний асуултанд хариулъя. Тэгэхээр Монгол Улсын Үндсэн хуулийн  25 дугаар зүйлийн 4-т Улсын Их Хурлын бүрэн эрх, зохион байгуулалт, үйл ажиллагааны журмыг хуулиар тогтооно гээд заачихсан. Манайд эрх зүйн дотоод зохицуулалтаар бол  Үндсэн хууль гол хууль,  үүнээсээ салбарлаж бусад хуулиуд гардаг. Бусад хуулиуд бол Үндсэн хуулиас салбарлаж  тогтоолууд гардаг. Тэгэхээр Үндсэн хуульд  хуулиар зохицуулна гээд заачихсан юмыг тогтоолоор зохицуулсан нь Үндсэн хуулийг зөрчиж байна гээд Үндсэн хуулийн цэцийн дүгнэлт гарчихсан юм. Энэ дүгнэлтийг хэлэлцэх хүлээж авах,  зохицуулах ажлаа 1О сарын  15-ны дотор хийх ийм хугацаа бас тогтоогоод өгчихсөн байгаа юм. Тэгэхээр бид нар энэ удаад тогтоолоо хууль болгоё, болгохдоо урьд мөрдөж байсан тогтоолынхоо үндсэн заалт, зохицуулсан харьцаануудыг хэвээр нь үлдээе. Үг үсгийн хувьд найруулгаар хуулийн хэллэгт оруулъя гэж тогтсон юм. Үүнийгээ  10 сарын  15-ны өмнө хэлэлцээд баталчихсан байх нь оновчтой байгаа юм. 

Тэр хоёр дахь асуулттай холбогдож бас асуулт гарч ирж байгаа юм. Зохицуулагдаагүй харилцаануудыг энд оруулахгүй яасан юм бэ? тийм зохицуулах шаардлагатай харилцаанууд олон байна шүү дээ гэсэн Бакей гишүүний асуулт байна л даа. Тэгэхээр Улсын Их Хурлын даргын захирамжаар ажлын хэсэг байгуулагдсан. Нийтдээ  15 хүн ажиллаж байгаа, энэ ажлын хэсэгт. Улсын Их Хурлын тухай хууль, Улсын Их Хурлын чуулганы дэгийн тухай тогтоосон журам энэ хоёрыг тэр ажлын хэсгийнхэн боловсруулж, дахин шинэ хууль гаргах ажлын хэсэг бэлтгэж байгаа. Тэгэхээр тэр дотор зохицуулагдаагүй харилцаануудыг оруулъя гэж  ингэж ярьж ажиллаж байгаа юм. Тэгэхээр эхний ээлжинд энэ дэгээ хууль болгоё, дараагаар нь Их Хурлын хууль, Дэгийн хууль хоёроо нийлүүлэх үү? Нийлүүлэхгүй байх уу? зохицуулагдаагүй ямар харилцаанууд байна вэ? түүнийг хуульд яаж тусгах вэ гэдгээ тэр ажлын хэсэг дээр ярьж байгаад дахин оруулж ирье гэж байгаа. Ийм л асуудал байна. Тэгэхээр одоо яагаад оруулж болохгүй байна вэ гэхээр энэ богино хугацаанд Үндсэн хуулийн цэцийн дүгнэлтийг хүлээгээд авчихсан, үүнийгээ хэрэгжүүлэх энэ хугацаандаа шахагдаад энэ  хуулиа эхлээд гаргая гэж байгаа юм.

Д.Лүндээжанцан: Бакей гишүүн тодруулъя
А.Бакей: Тэгэхээр хууль ч бай, тогтоол ч бай ялгаагүй Улсын Их Хурлын шийдвэр гарах гол хэлбэр шүү дээ. Шийдвэрийн гол хэлбэр.

Д.Идэвхтэн: Үндсэн хуулинд хуулиар зохицуулна гээд бичсэн учраас Үндсэн хуулиа баримтлахаас өөр ямар ч аргагүй. Тийм учраас тогтоолоор баталсан нь болохгүй байнаа, Үндсэн хуулийн агуулгыг зөрчиж байна гээд Үндсэн хуулийн цэц дүгнэлт  гаргасан учраас хууль болгохоос арга байхгүй.  Тогтоол Их Хурлаас гаргаж болохгүй гэсэн тийм дүгнэлт бол хийж болохгүй л дээ.

А.Бакей: Өмнөх шийдвэрүүдээ яах вэ? тэгэхээр.

Д.Идэвхтэн: Өмнөх шийдвэрүүд Үндсэн хууль  зөрчөөгүй шийдвэрүүд нь тэр чигээрээ явна, Үндсэн хууль зөрчиж байгаа бол хууль болгохоос өөр арга байхгүй.

Д.Лүндээжанцан: Гончигдорж гишүүн асуултаа асууя.

Р.Гончигдорж:  Баярлалаа. Энэ  тогтоолоор тогтоосон  дэгээс зарчмын хувьд өөрчлөгдсөн тийм зүйл, тийм хэсгүүд бий юу гэдэг нэгдүгээр асуултыг асууя.

Өөр нэг асуулт бол ганцхан зүйл дээр асууя. Үүнийг юу гэж ойлголцож, юу гэж ойлгож хийж байгаа вэ гэж,  8.1.4 дээр Засгийн газрын бүтэц, бүрэлдэхүүн, Ерөнхий сайд, Засгийн газрын гишүүдийг томилох чөлөөлөх, огцруулах, Засгийн газрын үйл ажиллагааны хөтөлбөр, Улсын төсөв зэрэг асуудлыг хэлэлцэхэд гишүүн  нам, эвслийн бүлэг дээр тогтсон бодлого зарчмыг удирдлага болгоно.  8.1.5. энэ хуулийн  8.1.4-т зааснаас бусад  хууль, Улсын Их Хурлын шийдвэрийн төсөл, тодорхой асуудал хэлэлцэхэд гишүүн өөрийн байр сууринаас хандаж үг хэлэх, санал хураалтанд оролцох гэсэн энэ хоёр зүйл дээр нэг тайлбар өгөхгүй юу? 

Д.Идэвхтэн: Гончигдорж гишүүний асуултанд хариулъя. Нэгдүгээрт, зарчмын өөрчлөлт орсон уу гэсэн асуулт байна. Зарчмын өөрчлөлт ороогүй ээ. Тогтоолоор баталсан тэр дэгийг  хуулийн хэллэгт оруулаад, доторхи агуулга, баримталсан зарчим, үг, үсэг яг тэр чигээрээ байгаа.  8.1.4-тэй холбогдсон асуулт байна, энэ бол урьд мөрдөж байсан тогтоолд юу гэсэн заасан байна, яг түүнийг тэр чигээр нь оруулж ирсэн байгаа. Урьд бусад заалтуудтайгаа уялдах, эс уялдах, сая Засгийн газрын бүтэц, бүрэлдэхүүний тухай асуудлыг ярилцах үед гарсан зохицуулагдаагүй харилцааны асуудлууд байгаа. Бас төсөв хэлэлцэх явцад ч гэсэн энэ  төсөв хэлэлцэх явцыг зохицуулж байгаа харилцаагаа илүү боловсронгуй болгох шаардлага байгаа гэдгийг ойлгож байгаа. Үүнийг Улсын Их Хурлын тухай хууль, одоо энэ баталж мөрдөх  дэгийн тухай хуулийг нэгтгэх үү? Эс нэгтгэх үү?  яаж боловсронгуй болгох вэ гэдэг үед ярих юм, Гончигдорж гишүүн ээ.

Р.Гончигдорж: За

Д.Лүндээжанцан: Гантөмөр гишүүн асуултаа асууя.

Л.Гантөмөр: Ганцхан юм тодруулъя. Энэ хуулийн төслийг  ер нь хэлэлцэх үү? Бид нар бол тогтоолоо хууль болгоод өөрчилж байгаа юмаа гээд гараа өргөөд явчих юм уу? эсхүл  жирийн хууль хэлэлцэж байгаатай адилхан бид нар саналаа оруулаад явах уу гэдгийг нэгдүгээрт тодруулмаар байна.

Д.Идэвхтэн: Гантөмөр гишүүний асуултанд хариулъя. Энэ бол бидний өнөөдрийг хүртэл мөрдөөд ирсэн дэг байгаа юм.  Тэгэхээр энэ дэгд зарчмын ямар ч өөрчлөлт оруулаагүй. Зохицуулагдаагүй харилцаанууд байна гэдэг нь тодорхой. Гэхдээ үүний дараа тэр хоёр хуулийг нэгтгэж авч үзэхдээ хийе гэж үзэж байгаа юм. Тэр утгын үүднээс энэ дэгийг хэлэлцэх журмыг илүү хөнгөвчилсөн урьд нь өнөөдрийг хүртэл мөрдөөд ирсэн юмыг анхны хэлэлцүүлгээр нь баталбал их зүйтэй байгаа юм. Их олон хэлэлцүүлэг явуулахгүйгээр, цаг хэмнэх утгын үүднээс. Ингэж гишүүд  ойлгож асуудалд хандаач гэж хүсэх байна.

 Мэдээж боловсронгуй болгох заалтууд,  цоо шинээр нэмж оруулах заалтууд байхыг үгүйсгэхгүй, үүнийг дараа тэр хоёр хуулийг нэгтгэж авч үзэхдээ энэ хууль санаачлагч, тэр ажлын хэсгийнхэн авч  үзнэ.  Энэ байдлыг гишүүд ойлгооч ээ гэж хүсэх байна. 

Л.Гантөмөр: Тэр ажлын хэсэг байгуулагдаад аягүй удчихлаа. Ер нь яагаад ажил нь явахгүй байгаа юм бэ? 

Д.Идэвхтэн: Ажил их сайн явж байгаа. Нийтдээ Улсын Их Хурлын  1992 онд бүрэлдсэн Их Хурлаас хойш бүх хугацаанд Их Хурлын тухай хуулийг дөрвөн удаа өөрчилсөн байгаа. Энэ дөрвөн удаа өөрчилсөн бүх хуулиудад шинжилгээ хийчихсэн. Хоёрдугаарт, Улсын Их Хурлын хуралдааны дэгийг хоёр удаа тогтоолоор, нэг удаа хуулиар баталж мөрдсөн байгаа юм. Хуулиар баталж, мөрдөхдөө Их Хурлын тухай хууль дотроо дэгээ оруулж хийсэн. Тэгээд үүнийг бас задлан шинжлээд, шинжилгээ хийгээд гаргачихсан. Одоо ажлын хэсэг юун дээр ажиллаж байна вэ гэхээр эдгээр заалтуудаас аль нь шинээр боловсруулах хуульд оруулах ёстой юм бэ гэдгээ тодотгож байна. Дээрээс нь ямар ямар харилцаанууд зохицуулагдаагүй байна вэ гэдгээ  тодруулж байна. Эд бүгдийг тодроод дуусахаараа хуулийнхаа төслийг эцэслэж бэлтгэж гаргах юм. Тийм учраас шинжилгээ судалгааны ажил, харьцуулалтын ажлууд хийгдэж байгаа. Энэ ажлын хэсгийн ахлагчаар нь би ажиллаж байгаа, орлогчоор нь Баярцогт гишүүн ажиллаж байгаа, нийтдээ  10-аад гишүүн байгаа.

Л.Гантөмөр: Одоо ер нь ямархуу цаг хугацаа хэрэгтэй байгаа юм бэ? 

Д.Идэвхтэн: Энэ 10 сард багтаагаад өргөн барина. Энэ хуулиа баталсны дараагаар  гүйцээж боловсруулах, цэгцлэх ажлаа хийгээд дуусна.

Б.Батбаяр:  Улсын Их Хурлын дэгийн тухай хууль гэж байсныг би санаж байна.  Тэгээд энэ Улсын Их Хурлын дэг бол  хуулиар зохицуулагддаг байсан байгаа юм. Тэгээд нэг мэдсэн чинь Улсын Их Хурлын дэгээ тогтоолоор зохицуулдаг болоод яваад өгсөн. Тэгээд энэ гайхалтай санагдаад байгаа юм. Тухайн үед  энэ тогтоолоор зохицуулах ийм тогтоол гаргаж байх үедээ Үндсэн хууль зөрчиж байгаа гэдгээ ярилцаагүй юм болов уу? би тэр үед нь байгаагүй юм байна. Сая Идэвхтэн дарга ярилаа л даа.  Үндсэн хуульд хуулиар  тогтооно гээд заасан юмыг  тогтоолоор тогтоогоод явж байдаг нь ямар учиртай юм бэ? тэр үедээ яагаад энэ тухай яриагүй юм бэ? тэгээд Цэцийн дүгнэлт гарахаар зэрэг үүнийгээ яриад түр зуур нэг хууль болгоё, дараад нь  дэгийн тухай хууль удахгүй орох гэж байна гэж ингэж ярьж байна. Энэ чинь зүйд хэр зэрэг нийцэж байна вэ? энэ талаар нэг тайлбар өгөхгүй юу? 

Хоёрдугаарт,  дэгийн тухай хууль гэж ярилаа. Удахгүй хэлэлцүүлнэ гэж. Энэ чинь хэзээ хэлэлцэх юм бэ?  Энэ чуулганы хэлэлцэх хуулиудын жагсаалтанд орсон юм уу? үгүй юу гэсэн ийм хоёр асуулт байна.

Д.Идэвхтэн: Дэгийг хуулиар  мөрдөж байх үед бол Улсын Их Хурлын тухай хуулин дотроо хуралдааныг хэрхэн зохион байгуулах вэ? яаж явуулах вэ гэдэг дэгийнхээ асуудлыг оруулчихсан нэг хэсэг явсан юм билээ. Гэтэл хуралдааны дэг маань өөрөө нарийн олон хувилбартай  байсан учраас тэр хуулин дотроосоо зөвхөн хуралдаан хийх дэгээ салгаж аваад тогтоолоор батлаад мөрдөөд явж байсан юм байна. Тэгэхээр тэр үедээ  жижиг зохицуулалтын асуудал, дотоод зохицуулалтын асуудал гэж үзээд тогтоолоор мөрдөж байсан. Гэтэл үнэн хэрэг дээрээ энэ бол хуулиар мөрдөх ёстой зүйл гэдэг нь Үндсэн хуулийн цэцийн дүгнэлтээс тодорхой болсон ийм л асуудал. Тийм учраас үүнийгээ хуулиар мөрдөөд явахаас өөр арга байхгүй. 

Бас зарим зохицуулалтыг ёс зүйгээр, ойлголцлоор зохицуулах харьцаанууд ч бас байгаад байгаа юм. Заавал хууль тогтоол болгож бичихгүйгээр мөрдөх, дагаж мөрдөх ёстой зүйлүүд ч бас бий.  Дэгийн тухай хуулийг хэлэлцэхээр хэлэлцэх хэргийн төлөвлөгөөнд орчихсон байгаа, хоёрдахь асуултанд хариулахад.  Өөрөөр хэлбэл одоо энэ өргөн барьсан дэгийн тухай ярьж байна.

Их Хурлын тухай  хууль, дэгийн хууль хоёрыг хооронд нь уялдуулаад нэг байх уу? тусдаа байх уу?  ямар ямар харьцаануудыг нэмж оруулах вэ гэдгийг Их Хурлын даргын захирамжаар байгуулагдсан Ажлын хэсэг энэ хууль батлагдсаны дараагаар дахин боловсруулалт хийгээд энэ  10 сард өргөн барина. Тэгээд дараагаар нь хэлэлцэх асуудлууд яригдах байх. Яг энэ тогтоолоор баталсан дэгийг хууль болгож өөрчлөөд одоо батлах энэ процедураа илүү хөнгөвчилбөл яасан юм бэ гэж би  гишүүдээс хүсч байна. Яагаад вэ гэвэл өнөөдрийг хүртэл дагаж мөрдөж ирсэн, дотор нь ямар ч зарчмын өөрчлөлт оруулаагүй зүйл. Хөнгөн  хэлбэрээр  хэлэлцээд баталъя. Дараагаар нь тэр Их Хурлын тухай хууль,  дэгийн тухай хууль хоёроо хооронд нь  нийлүүлэх, боловсронгуй болгох хоёроо их нягт нямбай  хэлэлцвэл яасан юм бэ гэсэн саналтай байгаа юм. 

Д.Лүндээжанцан: Ингээд хууль санаачлагчаас  асуух асуулттай гишүүд асуултаа асууж дууслаа.

Манай өнөөдрийн чуулганы нэгдсэн хуралдааны үйл ажиллагаатай Тагнуулын ерөнхий газрын дээд сургуулийн оюутнууд танилцаж байна. Та бүхэнд сурлагын их амжилт, хуульч, нарийн мэргэжлийн гүйцэтгэх ажилтнууд болох хариуцлагатай мэргэжил эзэмших гэж байгаа энэ мэргэжилдээ үнэнч шударгаар ажиллах  чадавхийг олж авах, мөн  хууль тогтоомжийг сурталчлах, хэрэгжүүлэх, мэдлэг дадлагыг давхар эзэмших энэ  үйлсдээ их амжилт олохыг хүсэн ерөөе.

Одоо илтгэлтэй холбогдуулан асуух асуулт дууссан. Одоо хуулийн төслийн талаар Төрийн байгуулалтын байнгын хорооны санал дүгнэлтийг сонсоё. Санал, дүгнэлтийг УИХ-ын гишүүн, Байнгын хорооны дарга Дондог танилцуулна. Дондог гишүүнийг индэрт урьж байна.

Д.Дондог: Улсын Их Хурлын дарга, эрхэм гишүүд ээ,


УИХ-ын гишүүн Д.Идэвхтэн, С.Баярцогт, Ж.Батхуяг, Э.Бат-Үүл, Д.Дондог, С.Оюун, Ч.Раднаа нар Монгол Улсын Их Хурлын чуулганы хуралдааны дэгийн тухай хуулийн төслийг санаачлан УИХ-д өргөн мэдүүлсэн бөгөөд уг хуулийн төслийн хэлэлцэх эсэх асуудлыг Төрийн байгуулалтын байнгын хороо 2007 оны 10 дугаар сарын 2-ны өдрийн хуралдаанаараа хэлэлцлээ. 

УИХ-ын үйл ажиллагааны зохион байгуулалтын үндсэн хэлбэр нь чуулган бөгөөд 2001 оноос эхлэн чуулганы нэгдсэн, Байнгын /дэд, түр/ хороодын хуралдаанаар хууль, УИХ-ын бусад шийдвэрийн төсөл болон тодорхой асуудлуудыг хэлэлцэх, санал хураах, шийдвэр гаргах, биелэлтэд нь хяналт тавих зэрэг Улсын Их Хурлын үйл ажиллагааны дотоод зохион байгуулалт буюу хуралдааны дэгийг эрх зүйн хэлбэрийн хувьд УИХ-ын  тогтоолоор баталж хэрэгжүүлж байгаа билээ.

УИХ-ын дээрх нэр бүхий гишүүд Монгол Улсын Үндсэн хуулийн Хорин тавдугаар зүйлийн 4 дэх хэсгийн “Улсын Их Хурлын бусад бүрэн эрх, зохион байгуулалт, үйл ажиллагааны журмыг хуулиар тогтооно.” гэсэн заалтыг үндэслэн  УИХ-ын чуулганы хуралдааны дэгийг эрх зүйн хэлбэрийнх нь хувьд эргэн харах шаардлага байна гэж үзэн “Монгол Улсын Их Хурлын чуулганы хуралдааны дэгийн тухай” хуулийн төслийг санаачилсан бөгөөд ингэхдээ одоогийн үйлчилж байгаа чуулганы хуралдааны дэгд ямар нэгэн өөрчлөлт оруулалгүйгээр уг хуульд тусгасан байна. 

УИХ-ын гишүүн Ч.Содномцэрэн дэгд нэгмөр зайлшгүй шаардлагатай оруулах өөрчлөлтийг тусгах санал гаргасан бөгөөд харин энэ удаад 10 дугаар сарын 15-ны дотор дэгийг хуулиар батлах асуудлыг шийдвэрлэх шаардлага байгааг харгалзан Байнгын хорооны энэ өдрийн хуралдаанд оролцсон гишүүдийн саналаар төсөл санаачлагчдын өргөн мэдүүлсэн хуулийн төсөл болон бусад дагалдах төслүүдийг зарчмын хувьд дэмжиж чуулганаар хэлэлцүүлэх нь зүйтэй гэж үзлээ. Харин УИХ-ын гишүүд УИХ-ын тухай хууль болон чуулганы хуралдааны дэгийн талаархи саналаа УИХ-ын даргын захирамжаар байгуулагдан ажиллаж байгаа Ажлын хэсэгт өгөх боломжтой гэж үзсэн болно. Уг хуулийн төслийг хэлэлцэх эсэх асуудлыг  шийдвэрлэж өгөхийг хүсье. Анхаарал тавьсанд баярлалаа.


Д.Лүндээжанцан: Дондог даргад баярлалаа. Одоо  Байнгын хорооны санал, дүгнэлттэй холбогдуулан асуух асуулттай гишүүд асуулт асууя. Алга байна. Төслийн талаар  Байнгын хорооны санал дүгнэлтийг дэмжсэн З хүртэл, эсрэг байр суурьтай З хүртэл гишүүн үг хэлнэ гэж заасан.  Үг хэлэх гишүүд байвал үгээ хэлье. Алга байна.  Одоо хуулийн төслийг хэлэлцэх эсэх асуудлаар санал хураая.


Байнгын хорооны саналаар  Улсын Их Хурлын чуулганы хуралдааны дэгийн тухай хуулийн төслийг  хэлэлцье гэсэн саналын томъёоллоор  санал хураалт явуулъя. Санал хураалтандаа бэлдээрэй.


Санал хураалтанд 41 гишүүн орж, зөвшөөрсөн ЗЗ,  татгалзсан 8, 80.5 хувийн саналаар  Улсын Их Хурлын  чуулганы хуралдааны дэгийн тухай хуулийн төслийг хэлэлцэх нь зүйтэй гэж үзлээ.


Хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.


Ер нь энэ дээр гишүүд яриад байна. Зохицуулах ёстой харилцаануудыг зохицуулах, дутуу дулимаг түрүүнд нь бодсон зүйлүүд байвал үүнийгээ хийх, засч янзлах, Их Хурлын өөрийнх нь хариуцлагыг дээшлүүлэх энэ чиглэлийн олон заалтууд орох ёстой. Энэ дээр манай Их Хурлын ажлын хэсэг  маш чанартай богино хугацаанд энэ асуудлаа оруулж ирэх хэрэгтэй гэдгийг би дахин анхааруулж хэлж байна.


Уг асуудлыг  11 цаг 25 минутад хэлэлцэж дуусав.


Дараагийн хэлэлцэх асуудалдаа оръё. 

Дөрөв. Ургамал хамгааллын тухай /Шинэчилсэн найруулга/,  Засгийн газрын тухай хуульд   өөрчлөлт оруулах тухай, Аж ахуйн үйл ажиллагааны  тусгай зөвшөөрлийн тухай хуульд нэмэлт оруулах тухай, Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгаалын тухай хуулийг хүчингүй болсонд тооцох тухай хуулиудын төсөл /хэлэлцэх эсэх/


Хууль санаачлагчийн илтгэлийг Хүнс, хөдөө аж ахуйн сайд Д.Тэрбишдагва танилцуулна. Тэрбишдагва сайдыг индэрт урьж байна.


Их Хурал Тэрбишдагва сайдыг хүлээж байна. Санжмятав дарга сайдаа ол.


Манай гишүүд хуралдаантай  4, 5 дахь өдөр ажлын өдөр байдаг. Энэ өдрүүддээ тогто*ж суугаад, ялангуяа асуудал оруулах гэж байгаа Засгийн газрын гишүүд нь  нэлээн суудаг юм, өнөөдөр бол Тэрбишдагва сайд сууж байсан одоо алга байна. Гадны зочинтой уулзаж байгаа юм байна. 


Тэрбишдагва сайд ирлээ.  Таныг зарласан байгаа. Индэрт гарч, тэгээд Их Хурлын чуулганы хуралдааныг 5 минут хүлээлгэснээ индэр дээрээс тайлбарлаарай.


Д.Тэрбишдагва:  Улсын Их Хурлын дарга, Улсын Их Хурлын эрхэм гишүүд та бүгдийн энэ өдрийн амгаланг айлтгая.


 1600 км-ийн цаанаас Увс аймгийн Хяргас сумын сайн малчид ирээд өглөө 9 цагаас арга хэмжээтэй,  10 цагаас би үг хэлэх байсан, тийшээ очиж үг хэлчихээд, малчидтайгаа уулзаад  ирлээ, та бүгдээс уучлалт хүсье.


Одоогийн хүчин төгөлдөр мөрдөгдөж буй  Ургамал хамгааллын тухай хуулийг анх  1996 онд батлан гаргасан бөгөөд  2001 онд энэ нэмэлт өөрчлөлт оруулсан. Манай орны нийгэм, эдийн засгийн харилцаанд өөрчлөлт орж, гадаад орнуудтай хийгдэх худалдааны тоо хэмжээ нэмэгдэж, бүтээгдэхүүний нэр төрөл эрс өссөнөөс хилийн болон гүний  мөн дотоодод эрүүл ахуй,  хорио цээрийн  хяналтыг сайжруулах шаардлага бий болж байна.


Төрийн байгууллагуудын бүтэц, тогтолцоонд өөрчлөлт орсон, тариалангийн газрыг хувийн эзэмшилд шилжүүлсэн тул орон нутагт хийгдэх ургамал хамгааллын арга хэмжээг хэрэгжүүлэх бүтэц, зохион байгуулалтыг боловсронгуй болгох, эрх үүргийг нарийвчлан тодорхойлох, улсын төсвийн зарцуулалтын үр ашгийг дээшлүүлэх, одоо хүчин төгөлдөр мөрдөгдөж байгаа зарим хуулийн холбогдох заалтанд нийцүүлэх шаардлагатай болж байгаа юм. 


Мөн ургамал хамгаалалт гэсэн нэр томъёог ерөнхий нэр томъёогоор зааж өгсөн байдаг нь бэлчээр таримал ой болон байгалийн ургамлын алиныг нь энэ хуулиар хамгаалахыг тодорхой зааглан зааж өгөөгүй байгааг холбогдох хуулиудад  нийцүүлэн хуулийн төслийг боловсрууллаа.


Улсын Их Хурлын  2005 оны  26 дугаар тогтоолоор баталсан хууль, тогтоомжийг  2005-2008 он хүртэл боловсронгуй болгох үндэсний чиглэлийн  85-д,  Ургамал хамгааллын тухай хуульд нэмэлт өөрчлөлт оруулахаар заасан байгаа болно. Хуулийн төслөөр хуулийн хамрах хүрээг бэлчээрийн болон таримал ургамлын өвчин, хөнөөлт шавьж, мэрэгч амьтан, хог ургамлаас хамгаалах, хорио цээр тогтоох, хяналт тавих үйл ажиллагаатай холбосон, төр, иргэн хуулийн этгээдийн хооронд үүсэх харилцааг зохицуулахаар  шинээр тодорхойлж өглөө. 


Ургамал хамгааллын үйл ажиллагаатай холбоотой  зардлыг улсын төсвөөс санхүүжүүлэх талаар тодорхой тусгаж, харин тариалангийн газар эзэмшиж, ашиглаж байгаа  иргэн, хуулийн этгээд өөрийн эзэмшлийн газартай, өөрийн хөрөнгөөр  санхүүжүүлэх асуудлыг шинээр тусгалаа.


Ургамал хамгааллын тухай хуулийн шинэчилсэн найруулга, түүнтэй нийцүүлэн Засгийн газрын тухай хуульд өөрчлөлт, Аж ахуйн үйл ажиллагааны тусгай зөвшөөрлийн тухай, Байгалийн ургамлын тухай, Захиргааны хариуцлагын тухай хуулиудад нэмэлт оруулах тухай хуулийн төслүүдийг боловсрууллаа.


Энэхүү хуулийн төсөл батлагдсанаар Ургамал хамгааллын үйл ажиллагаатай холбоотой  эрх зүйн орчин, бүх шатны байгууллага, удирдлага зохион байгуулалт, иргэн  хуулийн этгээдийн эдлэх эрх, хүлээх үүрэг, хариуцлага тодорхой болж  уг хуулийн хэрэгжилт бодитой үр дүнтэй болно гэж үзэж байна.


Хуулийн төсөл нь Байгаль орчин,  хүнс, хөдөө аж ахуйн  байнгын хорооны хурлаар хэлэлцэгдэн дэмжигдсэн болно. 


Энэхүү хуулийн төслийг нягтлан хэлэлцэж, дэмжиж өгөхийг хүсье. Анхаарал тавьсанд баярлалаа.


Д.Лүндээжанцан:  Тэрбишдагва сайдад баярлалаа. Асуулттай гишүүд асуултаа асууя.


Хууль санаачлагчийн илтгэлтэй холбогдуулан  Дондог гишүүн эхлээд асуулт асууя.


Д.Дондог:  Хоёр гурван зүйл тодруулъя. Энэ  Ургамал хамгааллын тухай хуулин дээр орон нутгийн бүрэн эрх гэж тавьсан байна. Аймаг, нийслэл, сум дүүргийн иргэдийн төлөөлөгчдийн Хурлын бүрэн эрх, Аймаг, нийслэл, сум, дүүргийн Засаг даргын хэрэгжүүлэх бүрэн эрх гээд. Энэ дээр энэ хууль болоод цаашдын хуулин дээр ингэмээр байгаа юм. Аймаг нь юугаа хариуцах юм бэ? сум нь юугаа хариуцах юм бэ гэдгийг зааглаж өгмөөр байгаа юм. Энэ дээр хоёуланд нь яг ижилхэн эрхтэй, хурал нь ч хоёулаа ижилхэн эрхтэй, Засаг дарга нь ч ижилхэн эрхтэй  болчихоор зэрэг хоорондоо эрх мэдлийн нэг нь эсхүл оролцдоггүй, эсхүл хоёулаа ижил хэрэгжүүлэх гээд ингээд дайраад байдаг ийм юм үүсээд байгаа юм. Ингэх боломж байх уу? одоо жишээ нь аймгийн иргэдийн Хурлын төлөөлөгчдийн бүрэн эрх гэж заагаад дараа нь сум, дүүргийнх, аймаг, нийслэлийн гэж заагаад тэгээд мөн ялгаагүй Засаг дарга дээр аймаг, нийслэлийн Засаг дарга, сум, дүүргийн Засаг дарга гээд тус тусад нь эрхийг нь өгчихвөл дараа нь эргээд ажил хариуцахад нь ч дээр, сайн байвал үнэлгээ авахад нь ч  дээр, муу байвал хариуцлага хүлээх нь ч дээр юм уу? үүнийг тодорхой болгож болох уу гэсэн нэгдүгээр асуулт байна. 


Энэ бол цаашдын хуулиуд дээр ч  гэсэн ингэмээр байгаа юм. Ер нь чиг үүргийн хуваарилалтыг боловсронгуй болгохгүй бол дундаа ажил цалгардуулаад хаяад сайн ажил гарвал бүгдээрээ би хийсэн гэж давхиад ингээд байгаа юм. 


Хоёрдугаарт,  бэлчээрт, сум, дүүрэгт Засаг даргын Тамгын газар буюу тэдгээрийн бэлчээр газар тариалангийн асуудал хариуцсан мэргэжилтэн байх бүтцийг хуулийн төсөлд орууллаа гэж. Тэгэхээр энэ бол нэг орон тоо сум, дүүрэгт нэмж өгч байна гэсэн үг мөн үү. Өмнө нь бол Хөдөө аж ахуй хариуцсан гээд л байж байгаа, байгаль орчны байцаагч гээд байж байгаа. Дээрээс нь дахиад бэлчээрийнх, газар тариалангийнх гээд ингээд дахиад нэг  мэргэжилтэн нэмнэ гэсэн үг үү гэсэн ийм асуулт асуумаар байна. Үүнийг зардалдаа тооцож үзсэн үү.


Дараагийн нэг асуулт бол  улсын байцаагчийн бүрэн эрхийг шинээр орууллаа гэж. Улсын байцаагч зөвхөн төвийн улсын байцаагчдыг ярьж байна уу? орон нутгийнхийг ярьж байна. Хэрэг дээрээ орон нутагт бол  улсын байцаагчийн эрх байдаггүйгээс болоод газар дээр нь зүйлчлэлийг зохицуулах арга хэмжээ авч чаддаггүй. Улсын байцаагч төвд суудаг, хааяа нэг томилолтоор юм уу? график шалгалтын дагуу  явах үедээ  нэг хянан шалгаж, зөрчилж үүсвэл түүнийг шийдвэрлэдэг байх. Байнгын шийдвэрлэх нөхцөл тун тааруу байгаагаас болоод энэ зөрчил байнга гарч байдаг юм.


Эцэст нь  өмнө нь гарсан хууль аль яамных нь  харьяанд хэрэгждэг байгаад ингээд Монгол Улс урьд талаасаа эхлээд хангай бүсийн, тал хээрийн бүсийг дамнаад хангай руугаа цөлжөөд байна. Ургамлын бүтэц үнэхээр байхгүй болсон. Төв аймгийн нутгийн энэ хар замаас урагш хэсэг нь дахиад ургамлын бүтэц нь байхгүй болж байна. Тэгээд хойшоогоо шилжээд байна. Тэгээд энэ нь аль яаманд харьяалалтай явж байгаад ийм болов оо гэсэн ийм хэдэн асуулт байна.


Д.Лүндээжанцан: Тэрбишдагва сайд хариулъя.


Д.Тэрбишдагва: Би хууль боловсруулсан ажлын хэсгийн нөхдүүдээсээ тодорхой асуудлуудыг хариулуулаад зарим зүйлийг би нэмж хэлье. Даваадорж дарга хариулах уу?


Д.Даваадорж: Аймаг, сум, нийслэлийн Засаг дарга, иргэдийн Төлөөлөгчдийн Хурлын эрхийг бид нар уг нь тус тусад нь хийх боломжтой байсан юм. Тэгээд Хууль зүйн яамны маань нөхдүүд  өөр өөрийнхөө эрх хэмжээний хүрээнд иймэрхүү ажил хэрэгжүүлнэ гээд бусад хуулиудад ингэж нэгтгэсэн  учраас ийм загвараар явуулъя гэсэн. Хэрэв Их Хурлын гишүүд тус тусад нь аймаг нийслэлийн Засаг дарга,  иргэдийн Төлөөлөгчдийн Хурлын бүрэн эрхийг тус тусад нь салгаад хийе гэвэл бид нар ажлын хэсэг дээр ярьж байгаад салгах боломж бол байгаа. Гүйцэтгэх үүрэг нь ойролцоо. Ганцхан өөр өөрийнхөө эрх хэмжээний хэмжээнд л энэ үүргийг гүйцэтгэх юмаа  гэсэн учраас бид ингээд нэгтгээд хийсэн юм. Салгаж хийх боломж бол байгаа.


 Мэргэжилтний хувьд бид одоо байгаа Хүнс, хөдөө аж ахуйн газруудын, аймгуудын нэг албан хаагчийнх нь ажлын байрны тодорхойлолтонд нь энэ асуудлыг нэмэлтээр оруулж өгье. Ийм үүрэг хариуцаж байхаар оруулж өгье, орон тоо нэмэхгүй байхаар тохирсон.  Тийм учраас Сангийн яам болон Хууль зүйн яам бусад хүмүүсүүдтэй бид нар хуулийн төслийг хийх үедээ орон тоо нэмэхгүй, байгаа ажлынх нь хүрээнд ажлын байрны тодорхойлолт дээр нь нэмэлт үүрэг зааж өгье гэсэн хэлбэрээр оруулсан. Өөрөөр хэлбэл Хүнс, хөдөө аж ахуйн газартаа нэг мэргэжилтэн нь энэ асуудлыг давхар хариуцаж явна гэсэн үг.


Байцаагчийн хувьд бид нар  тусдаа байцаагч байхгүй. Мөн үүнийг  орон нутагт байгаа байцаагч нь давхраар  энэ өөрийнхөө ажил үүргийнхээ хүрээнд  энэ  асуудлыг хариуцаж байхаар бид оруулсан байгаа. Тийм учраас нэмэлт орон тоо, байцаагч, мэргэжилтний орон тоо гарахгүй гэж ингэж үзэж байгаа юм.


Д.Тэрбишдагва: Өмнө нь гарсан хууль, Байгалийн ургамлын тухай хуулийг Байгаль орчны яам хариуцаж байгаа.


Д.Идэвхтэн: Хууль санаачлагчаас  Гантөмөр гишүүн асуултаа асууя.


Л.Гантөмөр: Би Тэрбишдагва сайдаас 4 асуулт байна. Нэгдүгээрт энэ будааны үнэ яагаад өсөв гэдэг дээр хариулт өгөөч ээ. ЗО, 4О хувь өссөн байгаа, тэгээд үүнийг дагаад  гурилын үнэ өссөн байна. Одоо гадуур талхны үнэ өсчээ.  


Хоёрдугаар энэ хуулиар одоо энэ цианатаар хордоод байгаа асуудлуудыг зохицуулж болох уу? Цианатаас хордож байгаа нь  хүн гэхээсээ илүү энэ ургамал чинь хордож байгаа юм, мөнгөн уснаас голд байгаа ихэнх ургамлууд хордоод дуусч байна. Үүнээс хамгаалах тал дээр ямар санаа, ямар  саналууд энэ хууль дээр суух вэ? 


Гуравт нь, ургамал хамгаалах ёстой байгаа. Хажуугаар нь ургамал ургуулах ажил байна. Ургамал ургуулах ажлыг энэ хуулиндаа давхар уялдуулж суулгаж болох уу?  Сая Дондог гишүүн асууж байна. Цөлжилт гээд. Тэнд хортой, хоргүй ургамал гэж ялгахын аргагүй, одоо бараг ургамал байхгүй болж байна. Тэр хэсэгт ургамал ургуулах ажлыг хариуцаж байгаа байцаагч нар нь, энэ  хортой ургамлаа ялгаж байх явцдаа шинэ ургамал яаж ургуулах вэ гэдэг дээр ажил зохиож болох уу гэсэн З дахь асуулт байна. 


Дөрөв дэх асуулт, та энэ  далимыг ашиглаад ургац хураалтын байдлыг ерөнхийд нь танилцуулбал яасан юм бэ? 


Д.Тэрбишдагва: Би Гантөмөр гишүүний асуултанд хариулъя. Буудайн үнийн хувьд бол үнэхээрийн энэ жил нэмэгдэж байгаа. Энэ жил улаан буудай үйлдвэрлэдэг гол гол газрууд Австрали, шинэ Зеланди, Америк, Канад гангаас болоод Европын холбооны бүх улсууд ихэнх улсууд нь гангаас болоод улаан буудай  хомсдолд орж байгаа, нэгд.


Хоёрдугаарт нь,  рапс гээд ялангуяа  биодизелийн үйлдвэрлэл  дэлхийн зах зээл дээр их нэмэгдэж байна.  Ийм учраас улаан буудайн үйлдвэрлэл нийтдээ энэ  жилийн хувьд их хүндрэлтэй байгаа, дэлхий нийтийн хэмжээнд.


Монгол Улсын Засгийн газар мөн  Улсын Их Хурлаар баталж  6 тэрбум төгрөг улаан буудай үйлдвэрлэж байгаа аж ахуйн нэгжүүдийг дэмжихээр шийдвэр гарсан. Энэ шийдвэр их үр дүнтэй шийдвэр, гэхдээ энэ  жил дэмжлэгээ авна, ирэх жил, түүний дараа жилээс нөлөө нь гарч ирнэ гэж би баттай итгэж байгаа. Харин манай  хөрш зэргэлдээ ойрхон байгаа ОХУ, Казахстанд  бол улаан буудай үйлдвэрлэлийн хэмжээ сайн байгаа. Одоогийн байдлаар  8О гаруй хувийн хураалттай явж байгаа юм билээ. Казахстаны хувьд энэ жил 2О сая гаруй тонн улаан буудай хурааж авна. Энэ жил  8 сая тонн улаан буудай гадаадад экспортлох юм билээ. Энэ хагас сайн өдөр манай Хүнс, хөдөө аж ахуйн дэд сайд, хуучин Казахстанд элчин сайд байсан, Хөдөө аж ахуйн сайд, Монгол Улсын Ерөнхий сайд байсан Гунгаадорж гуайгаар ахлаад Казахстанд улаан буудай, мөн таваарын болон  үрийн улаан буудайн хэлэлцээр хийхээр анхны удаа явуулж байна.


ОХУ-ын хувьд бол өнгөрсөн жил 78 сая тонн улаан буудай авсан. Одоогийн байдлаар 8О гаруй сая тонн улаан буудай авах хандлагатай байгаа. Энэ хоёрыг явж ирсний дараа миний бие өөрөө  Монгол, Оросын Засгийн газрын комиссын даргын хувьд ч гэсэн, Хүнс, хөдөө аж ахуйн сайдын хувьд ч гэсэн ОХУ руу явж  8О сая  тонн улаан буудайтай газар  100-150 мянган улаан буудайны асуудлыг шийдэж өгөөч гэсэн хүсэлт тавьж гэсэн ийм бодолтой байгаа. Хэрвээ тэгэх юм бол улаан буудай  гурилын үнийг дахиад нэмэгдүүлэхгүй гэсэн бодолтой байгаа. Тэгэхдээ энэ бол биднээс бага шалтгаалж байгаа. Тэгэхдээ Засгийн газрын хувьд бодлого боловсруулж байгаа яамны хувьд бол өөрийнхөө бүхий л боломжийг энд дайчилж ажиллах болно гэж хэлмээр байна.


Цианит натритай холбоотой асуудал бол үнэхээр цаашдаа анхаарах ёстой. Хуульд орохоос гадна энэ цианит натри, ерөөсөө энэ хууль дүрэмгүй юм хэрэглэдэг, хил гаалиар оруулж ирдэг,  түүнийх нь  янз янзын зөвшөөрлийг өгдөг, дээрээс нь хяналт тавих асуудлыг энд маш их анхааралтай байх ёстой. Засгийн газрын хуралдаан дээр ярьсан. Өнөөдөр уг нь үндэсний аюулгүй байдлын зөвлөлөөр энэ Хонгорын асуудал яригдана гэж байгаад Монгол Улсын Ерөнхий сайд байхгүй учраас хойшлох шиг боллоо. Үүнийг Үндэсний аюулгүй байдлын зөвлөлийн хэмжээнд яригдаж байгаа. Үүнийг хуульд байгаа хэмжээнд нь нэг талаас, нөгөө талаасаа хяналт тавьж,  оруулж ирж байгаа гааль болон  хариуцаж байгаа яамдууд нь ялангуяа тэр зөвшөөрөл өгч байгаа асуудал дээр бид анхаарах ёстой гэдэг дээр Засгийн газар дээр ярьсан. 


Ургамал ургуулах асуудал мэдээж энэ дээр орж байгаа, цаашдаа энэ анхаарлын төвд байх ёстой асуудал. Ялангуяа бид цаашдаа энэ тэжээлийн ургамал дээр анхаарал нэлээн төвлөрүүлж ажиллая гэсэн ийм бодолтой байгаа. Ургац хураалтын байдлаар бол бидний өгсөн үүрэг даалгавраар өнөөдөр  10 сарын 5-ны өдөр ургацаа хурааж дуусах ёстой. Ерөнхийдөө  бол өчигдрийн авсан мэдээллээр бол ургац хураалт ерөнхийдөө дуусах шинжтэй.  10 сарын  10 гэхэд ургацаа хурааж дуусна.  1999, 2002, 2005 онд яг энэ жилийнх шиг айхтар сүрхий гантай жилүүд байсан. 1 га-гаас  5.7-6.1 центр ургац авч байсан. Энэ жилийн хувьд тэр жилүүдтэй харьцуулахад энэ техник, технологийн шинэчлэл, бас манай газар тариаланчдын газартайгаа харьцаж байгаа харьцаа, энэ зүйлүүдээс харахад ямар ч байсан  7-9 центр авчих болов уу гэсэн урьдчилсан тооцоо гарч байгаа. Ойрын хугацаанд энэ ургацын баланс гарсан байгаа, нийт үр дүнгий нь Их Хурал дээр танилцуулна. Баярлалаа.


Л.Гантөмөр:  Энэ гурилын үнийн өсөлт бол үнэхээр ард түмний амьдралд хүчтэй цохилт өгч байгаа. Энэ дээр яаралтай та нар ажлын хэсэг байгуулаад, энэ сардаа багтаагаад энэ үнээ буулгаа. Ямар нэгэн ажил хийхийг Их Хурлын гишүүний хувьд шаардаж байна. Надад микрофон олдсон дээр би шаардлагаа тавьж байгаа юм. Ингэхгүй бол бид нар чадахгүй байнаа гэдгээ зарлаарай гэдгийг хэлье. Баярлалаа.


Д.Идэвхтэн: - Гантөмөр гишүүний санал байна, саналыг анхаарах байх гэж бодож байна, одоо Мөнхтуяа гишүүн асуулт тавъя /10.55-11.50 цаг, Д.Цэндсүрэн/.
Б.Мөнхтуяа: -  Баярлалаа, тэгэхээр Монгол улсын аюулгүй байдал ер нь их төвөгтэй байдалд байгаа гэж үзэж байгаа. Монгол улсын газар нутагт гадаадын иргэд чөлөөтэй зорчиж, олон төрлийн, дэлхийд ховордсон ховор ургамал, хүнсний цагаан мөөг, хушны самар, хус модны чаг мөөг гэх мэтчилэнгийн ховордсон эмийн ийм ургамлуудыг чөлөөтэй түүж, цуглуулж, тодорхой хэмжээгээр экспортод гаргадаг, энд байж байгаа, тухайлбал Солонгос улсын хоолны газруудад эдгээр нэр дурдсан эмийн ургамал, хүнсний ургамлыг чөлөөтэй, ямарч татвар, хураамж байхгүй ингээд хэрэглээд байж байх юм.

Тодорхой хэмжээтэй гадагшаа гарч байна, тэгэхээр гаалийн байгууллага, хилийн байгууллагынхан одоо ямар үүрэг хариуцлага хүлээх юм бэ, энэ хуулийн хүрээнд, ийм зохицуулалт орсон байгаа юу? Жишээ нь гаалийнхан, хилийнхэн энэ ховордсон ургамлыг таньж мэдэх ийм мэдэгдэхүүн байгаа юу, боловсрол байгаа юу, энэ хуулиар энийг зохицуулах боломж байгаа юу, энэ 2 байгууллага энэ ховордсон ургамлыг Монгол улсаас гарахад нь хяналт тавих ийм боломж байгаа юу? Зохицуулалт хийгдсэн үү гэсэн асуулт байна.

Д.Лүндээжанцан: - Тэрбишдагва сайд хариулъя.

Д.Тэрбишдагва: - Монголын ургамлын тухай хууль байдаг учраас энд Энхмандах сайд хариулна.

Д.Лүндээжанцан: - Байгаль орчны дэд сайд Энхмандах сайд хариулна.

Б.Энхмандах: - Баярлалаа, Байгаль орчны дэд сайд Энхмандах байна. Тэгэхээр сая Мөнхтуяа гишүүний ярьсан асуудлууд бол энэ Ургамал хамгааллын хуультай гэхээсээ илүү Байгалийн ургамлын тухай хуульд уялддаг. Одоогийн  энэ Ургамал хамгааллын тухай хууль нь болохоор бэлчээрийн болон таримал ургамлыг өвчин, хортон шавьж, мэрэгчид, хорт ургамлаас хамгаалах, түүнтэй тэмцэх, хорио цээр тогтоох асуудлыг хамгаалах чиглэлээр тусгагдаж байгаа хууль.

1995 онд батлагдсан Байгалийн ургамлын тухай хуулийг ой болон таримал ургамлаас бусад төрлийн ургамлыг хамгаалах, зүй зохистой ашигалх, нөхөн сэргээх харилцааг зохицуулсан хууль байдаг, энэ хуулийг хэрэгжүүлэх ажлыг манай яам хэрэгжүүлдэг. Монголд байгаа нийт 6767 төрлийн, дээд, доод төрлийн ургамлуудыг дотор нь түгээмэл ба ховор, ховордсон гэж ангилаад тэрийгээ хооронд нь яаж зохицуулах вэ, яаж хамгаалах вэ, яаж нөхөн сэргээх вэ гэдэг асуудлыг хариуцдаг. Энэний дагуу Монголд ховордсон болон нэн ховордсон ургамлуудыг гадаадад гаргахыг хориглосон. Түгээмэл болон эмийн зориулалтын ургамлуудыг зохих зөвшөөрөл, журам, заавар, төлбөрийн дагуу зүй зохистойгоор ашиглах ажлыг бас хариуцаж явуулдаг.

Таны ярьж байгаа тэр чага мөөг, жирэвгэр үү, дэрэвгэр үү, тэгээд цаашлах юм бол эмийн болон бусад ургамлуудыг тодорхой хэмжээгээр жил болгон квот гаргаж, аймаг орон нутагт нь судалгаа хийгээд, нөөций нь тогтоогоод тэгээд аймаг, орон нутагт тодорхой хэмжээгээр хувиар өгдөг. Жишээ нь Архангай аймагт 5 тонн гэдэг ч юмуу, ер  нь энэ нь манайд байгаа ургамлынхаа нөөцөд тохирсон хэм хэмжээний зөвшөөрлийг олгодог. Энэ нь цаашдаа зөвшөөрөл нь хэр хэмжээнд гарч байна вэ, яаж гарч байна, яаж ачигдаж байна уу, энэ нэмэгдэж байна уу, хулгайгаар гарч байна уу, үгүй юу гэдэг асуудал дээр бол гааль, хууль хяналтын болон мэргэжлийн хяналтын байгууллагууд хяналт тавих үүрэгтэй байдаг. Энэ нь бол энэ Байгалийн ургамлын тухай хуулиар зохицуулагдаж байгаа, баярлалаа.

Д.Лүндээжанцан: - Мөнхтуяа гишүүн тодруулъя.

Б.Мөнхтуяа: - Баярлалаа, Байгалийн ургамлын асуудал хурц ургамалтай ийм хуулиар зохицуулагдах юм байна, энэ шинэ хуулиар чинь тэгвэл тэр бэлчээрийн болон таримал ургамлыг хортон шавьжаас хамгаалах үйл ажиллагаа зохицуулсан гэж байна шүү дээ. Тэгээд ийм яриа байдаг л даа. Таримал ургамалд хэрэглэж байгаа хортон шавьжаас хамгаалах химийн бодисууд, энэ бодисууд бол өнөөдөр хувь хүмүүс болон аж ахуйн нэгжүүдийн оруулж ирж байгаа энэ химийн бодисууд бол маш их хортой бодисууд оруулж ирж хямд үнийг нь бодож, хортой бодисууд оруулж ирээд байна. Үүний үр дүнд бид нар импортоор авч байгаа хүнсний ногоогоо хортой байна гэж яриад шүүмжлээд байгаа. Гэтэл монгол оронд маань ургасан хүнс, тэжээлийн ногоонууд бас хордож байна гэсэн ийм мэдээллүүд байдаг. Тэгэхээр энэ таримал ургамлыг хортон шавьжаас хамгаалах химийн бодисууд дээр ямар зохицуулалт хийгдэж байгаа, ямар бодисууды нь зөвшөөрч байгаа юм бэ, энэ тал дээр нэг тодруулга хийгээд өгөөч.

Д.Лүндээжанцан: - Даваадорж хариулъя.

Г.Даваадорж: - Мөнхтуяа гишүүний асуултанд хариулъя. Тэгэхээр энэ химийн хорт бодисоос хамгаалах тухай хууль гэж бий, тэр хуулиар химийн бодисыг улсын хилээр нэвтрүүлэх, гаргах, оруулах асуудлыг зохицуулдаг, Байгаль орчны яам, Эрүүл мэндийн яам, манай яамны сайдын хамтарсан тушаалаар Монгол улсад хэрэглэж болох олон улсын стандартын шаардлага хангасан тийм химийн хорт бодисуудын нэрсийн жагсаалтыг жил болгон шинэчилж баталдаг юм. Тэр жагсаалтанд орсон химийн бодисыг улсын хилээр нэвтрүүлэх ёстой. Тэгэхээр тэр жагсаалтанд орсон химийн хорт бодисууд бүгд олон улсын стандартын шаардлага хангасан, бусад орнуудад түгээмэл хэрэглэж байгаа тийм л бодисуудыг бид нар 3 яамны сайд хамтарч хэлэлцэж байгаад ийм ийм бодисуудыг оруулъя гэдэг юм.

Тийм учраас улсын хилээр зөвшөөрөлтэй орж ирж байгаа тэр бүх бодисууд бид нарын шаардлага хангана гэсэн үг. Нууцаар юмуу, ямар нэгэн байдлаар оруулж ирж байгааг бид нар хил гаалийн нөхдүүд маань хянаж шалгахаас биш өөр арга байхгүй. Тийм учраас бид нар энэ химийн хорт бодисын  хэрэглэлтэд, тэрнээс гадна оруулж ирж байгаа бодисуудыг яаж хэрэглэх вэ гэсэн хэрэглэдэг технологи нь бий. Ямарч шаардлага хангасан бодисыг буруу технологиор хэрэглэх юм бол мэдээж хэрэг хортой. Нэг килограммаар хэрэглэх ёстой юмыг арван килограммаар хэрэглэчихвэл хортой болоод явчихна шүү дээ. Тийм учраас технологи дээр манай мэргэжлийн байгууллагын хүмүүс хамтарсан хяналт тавьдаг юм. Тэрний журмаар хэрэглэж байгаагий нь зөв хэрэглэж байна уу, үгүй юу гэдгийг тэнд хянана. Хилээр орж ирж байгаагий нь болон Химийн хорт бодисыг хамгаалах тухай хууль, Сайдын тушаалаар батлагдсан жагсаалтад үндэслэн зохицуулагддаг юм.

Д.Лүндээжанцан: - Илтгэлтэй холбогдуулан асуулт асуух гишүүд асуултаа асууж дууслаа, одоо уг хуулийн төслийн талаар Байгаль орчин, хүнс, хөдөө аж ахуйн байнгын хорооны санал, дүгнэлтийг сонсоё, санал дүгнэлтийг УИХ-ын гишүүн Содномцэрэн танилцуулна, Содномцэрэн гишүүнийг индэрт урьж байна.

Ч.Содномцэрэн: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2007 оны 03 дугаар сарын 28-ны өдөр Улсын Их Хуралд өргөн мэдүүлсэн Ургамал хамгааллын тухай хуулийн шинэчилсэн найруулгын төсөл, Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулийн төслийг  хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2007 оны 10 дугаар сарын 03-ны өдрийн хуралдаанаараа хэлэлцлээ.

Дээрхи хуулийн төслийг Улсын Их Хурлаас 2005 онд баталсан Монгол Улсын хууль тогтоомжийг 2008 он хүртэл боловсронгуй болгох Үндсэн чиглэлд заасны дагуу ургамал хамгааллын албаны бүтэц, үйл ажиллагааг өнөөгийн нийгэм, эдийн засгийн нөхцөл байдалд нийцүүлэх зорилгоор санаачлан боловсруулжээ. Энэхүү хуулийн төсөл батлагдсанаар ургамал хамгаалалтай холбоотой эрх зүйн орчин боловсронгуй болж, ургамал хамгааллын удирдлага, зохион байгуулалт болон ургамал хамгааллын үйл ажиллагаа эрхлэх иргэн, хуулийн этгээдийн эрх, үүрэг тодорхой болон улмаар тус салбарын үйл ажиллагаанд тодорхой ахиц дэвшил гарна хэмээн үзэж уг хуулийн төслийг Улсын Их Хурлаар хэлэлцүүлэхээр өргөн мэдүүлжээ.    

Хуулийн төслүүдийг Байнгын хорооны хуралдаанаар хэлэлцэх үед УИХ-ын гишүүн Ч.Раднаа уг хуулийн төсөлтэй холбогдуулан өргөн барьсан Байгалийн ургамлын тухай хуульд нэмэлт оруулах тухай хуулийн төслийг хэлэлцэх шаардлагагүй, УИХ-ын гишүүн А.Бакей хууль санаачлагч төслийг боловсруулахдаа асуудалд цогц байдлаар хандаагүйгээс бусад хуулийн зохицуулалттай давхцах асуудал гарч байгаа тул тэдгээрийн зааг ялгааг сайтар тодруулах, УИХ-ын гишүүн Р.Нямсүрэн төсөлд “бэлчээрийн болон таримал ургамал” гэснийг “байгалийн болон таримал ургамал” гэж томъёолох, УИХ-ын гишүүн Ч.Содномцэрэн хуулийн шинэчилсэн найруулгын төсөл болон Байгалийн ургамлын тухай хуулийн зохицуулах харилцаа  нь давхцаж байгаа тул эдгээр хуулийг нэгтгэж болох талтай гэсэн саналуудыг гаргаж байв. 

Байнгын хороо уг хуулийн төслийн хэлэлцэх эсэх асуудлыг шийдсэний дараагаар гишүүдээс төсөлд тусгах талаар гаргасан саналуудыг нарийвчлан нягталж хэлэлцүүлгийн явцад шийдвэрлэх боломжтой гэж үзэв. 

Дээрхи төслүүдийг хэлэлцэх эсэх асуудлаар санал хураахад хуралдаанд оролцсон нийт гишүүд санал нэгтэйгээр уг хуулийн төслийг нэгдсэн хуралдаанаар хэлэлцүүлэх нь зүйтэй гэж үзсэн болно.

Улсын Их Хурлын эрхэм гишүүд ээ, Ургамал хамгааллын тухай, Засгийн газрын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулийн төслийг  хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс  хүсье. Анхаарал тавьсанд баярлалаа.

Д.Лүндээжанцан: - Содномцэрэн гишүүнд баярлалаа, одоо Байнгын хорооны санал, дүгнэлттэй холбогдуулан асуулт асуух гишүүд асуултаа асууя. Раднаа гишүүн асуултаа асууя. 

Ч.Раднаа: - Тэгэхээр Содномцэрэн гишүүнээс ажлын хэсгийн ахлагчийн хувьд бас нэг асуулт байна. Ургамал хамгаалах тухай хууль гээд нэрлэчихээд бүх ургамлыг бүх юмнаас хамгаалах юм шиг ойлгогдчихоод байх шиг байна. Гэтэл энэ маань бүх ургамлыг биш, тодорхой ургамлыг зөвхөн ургамлын өвчин хортноос хамгаалах тухай хуул болж байгаа юм, тийм ээ. Тийм учраас цаана нь байгалийн ургамлын тухай хууль гэдэг дотор бол ургамлыг хамгаалах бүх төрлийн ургамлыг үндсэнд нь хамгаалах, ашиглах, нөхөн сэргээх талын төрийн бодлого нь тэндээ явж байгаа. Тэр хамгаалах гэдгээс нь зөвхөн одоо өвчин, хортноос хамгаалах хэсгий нь тасдаж аваад хууль болгож байгаа учраас нэрий нь хэлэлцэх явцдаа жаахан тодорхой болгож, ургамлыг өвчин, хортноос хамгаалах тухай гээд бүх тодорхой болгочихвол болохгүй юм болов уу?

Хуучин бас ийм туршлага байгаа юм. Газар өмчлүүлэх тухай хууль гээд гаргачихаад гадаад, дотоодын бүх л иргэн өмчлөх юм шиг, аж ахуйн нэгж ч өмчлөх юм шиг болчихоод байхаар нь зөвхөн Монгол улсын, зөвхөн иргэнд өмчлүүлэх тухай хууль гээд тодорхой, Монгол улсын иргэнд өмчлүүлэх тухай хууль гээд, газар өмчлүүлэх тухай хууль гээд нэрэн дээрээ биччихээр амар юм байна лээ. Энэ бол гадаадын хүнд өмчлүүлэхгүй юм байна, аж ахуйн нэгжид өмчлүүлэхгүй юм байна гээд хуулиасаа харагддаг. Тэрэн шиг энэ бол бүгдээс нь хамгаалахгүй юм байна, зөвхөн хортон шавьжнаас нь хамгаалах юм байна, цаана тэр ган, зудаас хамгаалах, цөлжилтөөс хамгаалах, хүний буруутай үйл ажиллагаанаас хамгаалах, байгалийн гамшгаас хамгаалах, энэ нь бол энэ хуулинд зохицогдохгүй юм байна, тэр нь цаад суурь хуулиндаа Байгалийн ургамлын тухай хуулиндаа зохицуулагдах юм байна гэж ингэж ялгаж ойлгоход амархан үүднээс нэрэн дээр нь жаахан өөрчлөлт хэлэлцэх үедээ оруулбал болох болов уу гэсэн нэг асуулт байгаа юм.

Д.Лүндээжанцан: - Содномцэрэн гишүүн хариулъя.

Ч.Содномцэрэн: - Өчигдөр хуралдсан Байгаль орчин, хүнс, хөдөө аж ахуйн байнгын хорооны хурал дээр бас энэ асуудал хөндөгдөж яригдсан, тэгэхээр бид Байгаль орчин, хүнс, хөдөө аж ахуйн байнгын хорооны хурал дээр ямарч байсан энэ хуулийг хэлэлцэх эсэхийг шийдүүлье, хэрвээ хэлэлцэнэ гэж шийдвэрлэх юм бол бид гишүүдээс гарсан саналыг анхны хэлэлцүүлэгтээ авч хэлэлцье, хэрвээ зарчмын зөрүүтэй санал байх юм бол авч үзэж болох юм гэж бодож байгаа. 

Ер нь Ургамал хамгааллын тухай хууль бол ерөнхий нэрээрээ бусад оронд явдаг юм байна лээ, ерөнхий нэрээрээ Ургамал хамгааллын тухай гээд, тэгээд ургамал гэхээрээ зэрэг ер нь бол асуудал үүсгэдэг бол ер нь бэлчээрийн ургамал, таримал ургамал байдаг, таримал ургамал дотроо импортоор орж ирж байгаа бас таримал тэжээлийн болон хүнсний ургамлууд бас орно гэж үзэж байгаа.  Ер нь яагаад ийм ерөнхий нэр өгч байгаа вэ гэхээр нийтдээ манай нутаг дэвсгэрийн 88.4 хувий нь бэлчээр эзэлдэг, хөдөө аж ахуйн эдэлбэр газрын 92 хувий нь бас бэлчээр эзэлж байгаа. Тэгээд одоогийн шинэчилсэн найруулгаар бол энэ хуулийн зорилт дээр бэлчээрийн болон таримал ургамлыг хамгаалах асуудлыг ярьж байгаа. Тэгэхээр нийт нутаг дэвсгэрийн 80-90 гаруй хувийг хамарна гэсэн үг, энэ хуулийн хүрээ нь, нийт нутаг дэвсгэрийн, газар нутгаараа авч үзэх юм бол. 

Тэгэхээр энэ нэр бол бас нэг их ерөнхийдөхгүй болов уу, боломжийн гэж үзэж байгаа. Бусад оронд хэрэглэдэг ийм юу. Хэрвээ ийм санал гарах юм бол бид Байнгын хороон дээр авч үзье,  ажлын хэсэг дээр авч үзье гэж бодож байгаа.

Өөр нэг юм нь ургамал хамгаалах асуудал дээр бол ургамлын өвчнөөс хамгаална, хортон шавьжаас хамгаална, мэрэгчдээс хамгаална, өлийн цагаан оготно гэж ярьдаг шүү дээ, шавьж гэхээрээ зэрэг нүүдлийн царцаа байдаг, сүргээрээ нүүж ирээд бэлчээрийг сүйтгэдэг ийм царцаа байдаг, энэнээс хамгаалах асуудал яригдаж байгаа. Үүнээс гадна хог ургамлаас хамгаалах асуудлыг бол бас энэ хуулийн төсөлд тусгаж өгсөн байгаа. Ялангуяа таримал ургамлыг хог ургамлаас, бэлчээрийг бас сүүлийн үед бэлчээрт хог ургамал элбэгшиж байна гэсэн хандлага байдаг, энэнээс хамгаалах асуудлыг энэ хуулийн төсөлд тусгаж өгсөн байгаа юм.

Раднаа гишүүний яриад байгаа тэр түймрийн асуудлыг Байгалийн ургамлын хуулиар одоогоор зохицуулж байгаа. Өчигдрийн Байнгын хорооны хурал дээр бол байгалийн ургамлын тухай хуультай холбоотой саналуудыг гишүүд нэлээд хэлсэн. Одоогийн зохицуулагдаж байгаа хуулиараа бол Байгалийн ургамлын тухай хуулинд бол бэлчээрийн асуудал явж байдаг. Энэ шинэчлэгдсэн найруулгаар бол бэлчээр нь бол Ургамал хамгаалах тухай хуулинд орж ирж байгаа. Тэгэхээр цаашдаа бид нар яах вэ энэ хуулийн төслийг хэлэлцэх явцдаа гишүүдээс гаргасан саналыг бас аль болох авч тусгая гэсэн ийм бодолтой байгаа.

Д.Лүндээжанцан: - Ингээд Байнгын хорооны санал, дүгнэлтээс асуух асуулттай гишүүд асуултаа асууж дууслаа. Одоо Байнгын хорооноос гаргасан санал, дүгнэлтийг дэмжсэн 3, эсрэг байр суурьтай 3 хүртэл гишүүн үг хэлнэ. Дондог, Бакей нар үг хэлэхээр ирүүлсэн  байна, Дондог гишүүн үгээ хэлье.

Д.Дондог: - Баярлалаа, тэгэхээр би түрүүнийхээ асуудалтай холбогдуулж үг хэлэх гэсэн юм, энэ хуулийг хэлэлцье гэдэг дээр санал нэг байна, гэхдээ нэлээд боловсронгуй болгож одоогийн энэ үүсээд байгаа нөхцөл байдлаас гарах нөхцөлийг л жинхэнэ хуулиндаа суулгаж өгмөөр ийм асуудлууд байна. Би энэ цөлжилтийг ярих гээд байна, цөлжилтийг бид нар бүгдээрээ ярьдаг, бүгдээрээ мэддэг, тоо баримт хэлнэ. Сая би хэлсэн, ер нь Монгол улсын нутаг дэвсгэрийн хөндлөн замаас урагш хэсэг нь 50 хувь нь  шахуу цөлжилт үүссэн гэж хэлж болж байна, нэгдүгээрт цул элсэн, шороон хөрстэй болчихлоо. Хоёрдугаарт бас жаахан гайгүй байсан газар нь тэр хог ургамал буюу шарилж л ургаж байна, өөр одоо юу ч байхгүй. Ийм яриа газар авч байгаа биш, бүр газар аваад энэ нь газар дээрээ ургаад, эний нь мал идэхгүй, хүн хэрэглэхгүй ийм нөхцөл байдал үүсч байна. Энийг зохицуулахтай холбоотой асуудлыг энэ хуулинд нэлээд нарийвчилж, мэргэжлийн улсууд нарийвчилж үзэж суулгах нь зөв байхаа.

Одоо ургамлын бүтэц алдагдаагүй байгаа газрынхаа ургамлыг яах юм бэ, хуулийн зохицуулалтаар яах юм, хамгаалах, арчлах, зүй зохистой ашиглах талаар заалт баймаар байна. Бий болсон цөлжилт, бий болсон газрынхаа ургамлыг яах юм, нөхөн сэргээх юмуу, тэр шарилж ургаад байгаа, хог ургамал ургаад байгаа газрынхаа ургамлыг яах юм гээд ингээд 2 ангилаад энэ талаараа хиймээр байх юм.

Ерөөсөө бэлчээрийн ургамлын алдагдаж байгаа гол нөхцөл бол малын бэлчээрийн даац, дээр нь мэрэгч амьтад, хортон шавьж байгаа. Тэгэхээр төрөөс энэ зуншлага муутай, өвөлжөө муутай, намаржаа, хаваржаа муутай газрын малыг зохицуулалт сайн хийхгүй бол зүгээр нэг ёс төдий өөрийгөө яая гэж байгаа бүтэцтэй, ургамалтай сумын нутаг дэвсгэр дээр дахиад нэг юмуу хоёр  сумын шахуу мал ирээд ингээд тэр сум чинь бүхэлдээ цөлжилт үүсээд дараагийн сумыг идээд ингээд яваад байгаа байхгүй юу. Энэ дээр цөлжилттэй холбоотойгоор бэлчээрийн даацтай холбоотой зохицуулалт зайлшгүй байх нь. Би энэнтэй холбогдуулж юу хэлэх гэж байна гэвэл малын тэжээл бэлтгэх асуудал дээр онцгой анхаарахгүй бол бүгдий нь бэлчээрийн ургамлаар малаа авч онд орно гэдэг юмуу, таргалуулна гэдэг юмуу, ийм юм байхгүй болж хувирах гэж байна шүү дээ. Аль говийн ч аймаг бай, хангайн ч аймаг бай бас тодорхой хэмжээнд бэлчээрий нь бэлтгээд, үнэ өртгий нь тааруулаад бэлтгээд өгчихвөл учир зүггүй нүүдэл суудал хийгээд бэлчээрийнхээ даацыг алдагдуулаад байх нь гайгүй юм болов уу гэж бодогдох юм.

Дээр нь бас нэлээд газар авсан хойно арга хэмжээ аваад байх юм, бид нар тойргоор явж ирчихээд энд, тэнд оготнотой байна, устгаж өгөөч гэж байна, царцаа байна, устгаж өгөөч гэж байна. Тэгээд нөгөөх нь хурлаар ороод батлагдаад, мөнгө болоод очих гэсээр байтал тэгээд аль хэдийн нөгөө ургамлын бүтций нь байхгүй болгоод хаясан байх жишээтэй байх юм.

Дээр нь эмийн ургамлыг бүх хүн түүж байна. Одоо нэг жаахан сураг авчихаад барагцаагаар бүгдий нь түүгээд юу ч үгүй болгож байна, тэгээд энэ нь дандаа хил гаалиар гараад явчихдаг, энэ дээр хил гааль, улсын мэргэжлийн хяналтын байгууллага байж байна, холбогдох яамдууд нь байж байна, ерөөсөө анхаарал тавихгүй байна. Энийг бас хуулинд эмийн ургамалтай холбоотой заалтыг хийж өгвөл яасан юм гэж бодож байна.

Тэгээд эрх, үүрэг хариуцлагын хувьд би түрүүн хэлсэн, зааглаж өгөх нь зүйтэй байхаа, сум нь юугаа хариуцах юм, аймаг нь юугаа хариуцах юм, улс нь юугаа хариуцах юм, тэгээд хариуцлага яаж үүрэх юм, энийг нэлээд сайн зааглаж өгөх нь зүйтэй байх гэж бодож байна. 

Хөдөө сумдад ийм орон тоо бий болоод байгаа, байгаль орчин, хөдөөгийн асуудал, газар зохион байгуулалт, бэлчээр бүгдий нь нэг хүн хариуцаж байгаа, тэгээд үнэхээр сайн ажиллаж чадахаар хүн ингэж ажиллаад болох юмуу, эсвэл нэг хүндээ дэндүү их ачаалал өгч байгаа юмуу, энийг бас судалж үзэж, энэ хуулийг гаргах үед бас нэг тийш нь болгомоор санагдаж байгаа юм.

Улсын байцаагчийн эрхийг би түрүүн ярьсан, улсын байцаагч Улаанбаатарт сууж байгаа, аймгийн төвд сууж байгаа, зөрчил яг орон нутаг дээр гарч байгаа, энийг мэргэжлийн хяналтын байгууллага, мөн холбогдох яамдууд, ер нь орон нутагт мэргэжлийн улсын байцаагч бий болгох тал дээр анхаарвал яасан юм бэ, зарим талд байцаагч нар байгаа, ажиллаад болж л байгаа, эрхий нь олголоо, тухайн үед нь арга хэмжээгээ аваад зохицуулаад яваад байгаа юмнууд бий гэж хэлэх байна.

Энэ бүхнийг хэлж байгаа асуудал бол энэ ургамлыг зөвхөн цөлжилтөөс хамаарах биш, зам харгуйг нь зохицуулахаас эхлээд хүний зүй бус харьцааг зохицуулахаас эхлээд, усжуулалтаас эхлээд, газар ухаж ашигт малтмал ашиглаж байгаа, энэ бүхнийг иж бүрэн авч л тусгаж энэ хуулийг гаргавал жинхэнэ амьдралтай хууль болно. Тэрнээс зүгээр яг мэргэжлийн үг хэллэг оруулаад яг ийм томъёоллоор, яг урьд нь гарсан хууль шигээ олигтой үр дүн гарахгүй байхвий л гэж санаа зовж байна. Анхаарал тавьсан явдалд баярлалаа, хуулийг хэлэлцэх явцад эдгээр саналыг бас анхаарч үзээчээ гэж саналаа хэлж байгаа юм.

Д.Лүндээжанцан: - Бакей гишүүн үгээ хэлье.

А.Бакей: - Баярлалаа, энэ  цөлжилт, хуурайшилт эрчимтэй явагдаж байгаа өнөөгийн нөхцөлд Ургамал хамгааллын тухай хуулийг нэлээд сайн боловсруулж, богино хугацаанд батлах зайлшгүй шаардлагатай гэж үзэж байгаа, тийм учраас энэ хуулийг хэлэлцүүлэхийг дэмжиж байгаа гэдгээ юуны түрүүнд хэлмээр байна. Гэхдээ энэ орж ирсэн хуулийн төслийг уншиж танилцаж байхад 2 чиглэлийн давхцал байна гэж үзэж байгаа, нэгдүгээрт Байгалийн ургамлын тухай хууль, энэ өргөн баригдсан Ургамал хамгааллын тухай хуулийн зохицуулах харилцаанд давхцал байна.   Энэ 2 хуулин дээр нэгдүгээрт хуулийн зохицуулах харилцааны хувьд ургамлыг хамгаалах харилцаа, ургамлыг нөхөн сэргээх харилцаа, ургамлыг ашиглах харилцааны хувьд энэ 2 хуулийн аль алин дээр нь хамгаалах харилцаа нь давхцсан шинжтэй байна. 

Нөгөө тал дээр бас жишээлбэл шинэ өргөн барьсан хуулин дээр ойг болон байгалийн ургамлын хамгааллын асуудлыг Байгаль орчны яам хариуцна гэсэн байгаа. Бэлчээр болон таримал ургамлын хамгааллын асуудлыг Хүнс, хөдөө аж ахуйн яам хариуцна гэсэн байгаа. Тэгэхээр байгалийн ургамал гэдэг маань угаасаа бэлчээрийн ургамал, бэлчээрийн ургамал гэдэг маань ерөөсөө бас байгалийн ургамал байгаа байхгүй юу, нэг юмыг 2 талаас нь яриад нэгий нь Байгаль орчны яаманд хариуцуулаад, нөгөөдөхий нь Хүнс, хөдөө аж ахуйн яаманд хариуцуулъя гэж ингээд хуулийн төсөлд оруулж ирсэн байна.

Эндээсээ болоод нөгөө тухайн асуудлыг 2 талаасаа булаацалдах, эсвэл эзэнгүйдэх асуудал гардаг юм. Тийм учраас энэ давхцалыг хэлэлцүүлгийн шатанд сайн нягталж үзэж арилгахгүй бол болохгүй шүү гэдгийг нэгдүгээрт хэлмээр байна.

Дээр нь давхцаж байгаа юм бас хяналтын асуудал бас байгаа. Өнөөдөр жишээлбэл Хонгор суманд тэрний хөрс, ургамал, мал амьтан хордлоо гэхэд тэр хордсоны шинж тэмдгийг хянаж, шалгаж, шинжилж дүгнэлт гаргах эзэн нь Улсын мэргэжлийн хяналтын газар юмуу, Байгаль орчны яам юмуу, Хүнс, хөдөө аж ахуйн яам юмуу гэдэг нь бас тодорхой биш байна. Тэгээд дүгнэлт гаргах болохоор сайн дүгнэлт байвал булаацалддаг, муу дүгнэлт байвал зугатаадаг ийм асуудал байдаг шүү. Тийм учраас хяналтын харилцааны хувьд ч гэсэн энэ давхцалыг сайтар нягталж үзэхгүй бол болохгүй байна. Энэ асуудлуудыг цаашдаа ажлын хэсэг хэлэлцүүлгийн шатандаа нэлээд олон талаас ярих хэрэгтэй байна. Тэгэхгүй бол яг бусад энэ хуулиар оруулж ирж байгаа харилцааны шинэ өөрчлөлтийг би дэмжиж байгаа юм. Олон нэлээд шинэлэг асуудлууд орж ирсэн байна. Яг энэ яамдын чиг үүргийн хувьд, мөн хуулийн зохицуулалтын харилцааны хувьд давхцал байгаа цагт энэ бодит ажил дээр хэрэгжихгүй, нөгөө хуулийн цоорхой гэдэг чинь жинхэнэ ёсоор гарчихдаг юм. Тийм учраас цаашдаа энэ дээр анхаарахыг санал болгож байна.

Д.Лүндээжанцан: - Нямсүрэн гишүүн.

Р.Нямсүрэн: - Баярлалаа, энэ хууль маань Ургамал хамгааллын тухай гэсэн маш их том түгээмэл, өргөн хүрээ хамарсан нэртэй ийм хууль байгаа. Гэтэл хуулийн доторхи агуулгыг аваад үзэхээр ерөөсөө бэлчээрийн болон таримал ургамлыг хортон шавьж, мэрэгчдээс хамгаалах тухай л хууль болчихоод байгаа юм л даа. Уул нь бол ургамал хамгааллын тухай асуудлыг бүхэлд нь аваад үзвэл бэлчээр төдийгүй, таримал ургамал төдийгүй их л олон юм багтаж байж ургамал гэдэг ерөнхий нэрэндээ дүйцэх байх. Хамгааллын тухай асуудал дээр аваад үзэхэд бэлчээрийн цөлжилт гээд манай Дондог гишүүн ярьж байна, ган зуд, гал түймэр гэх мэтчилэн олон асуудлуудаас хамгаалах тухай яриа үүсэх ёстой. 

Гэхдээ энэ хуулинд арай ч энийг тусгах боломжгүй юм шиг ойлгогдож байгаа, тусгагдаагүй байна. Энэ нь зөв зүйтэй байж болох юм. Тэгвэл хуулийн нэрийг бид нар доторхи агуулгад нь дүйцүүлэх журмаар өөрчлөх, агуулгад нь тохируулах ийм арга хэмжээ авч болох юм гэсэн ийм санаа байна, нэгдүгээрт.

Хоёрдугаарт ерөөсөө манай хууль санаачлагчид, эрх бүхий байгууллагууд багаар ажиллах чадвар үнэхээр дутагдаад байна. Байгаль орчны яам энэ хуульд онцгой анхаарал тавьж, хууль санаачлагчидтай, Хүнс, хөдөө аж ахуйн яамтай хамтарч ажиллах ёстой байсан байх, ер нь цаашдаа бид нар энэ дээр анхаарахгүй бол хуулийг тал тал тийш нь сэмлэж, жижиг жижгээр нь чирсээр байгаад ингээд үндсэн том суурь хуулиасаа гажаад гараад явчихдаг ийм юм болох нь гэж ингэж хэлэх гэсэн юм.

Дараагийн нэг асуудал, ерөөсөө байгалийн ургамал, бэлчээрийн ургамал багтдаг, үндсэндээ эзлэх талбай, түүнд хамрагдах ургамлын бүтэц, тоо хэмжээний хувьд 80, 90 хувиас доошгүй гэж өчигдөр манай байнгын хорооны хурал дээр манай энэ чиглэлийн эрдэмтэн, мэргэд, ажилд оролцсон хүмүүс ярилцаж байсан. Тэгвэл энэ хуулийг ерөөсөө хуулинд заагдсан бэлчээрийн ургамал гээд байгаа томъёоллыг бүхэлд нь байгалийн ургамал гээд томъёолчих тийм боломж байна гэж ингэж надад харагдаж, бодогдоод байгаа. Ингэвэл одоо яасан юм бэ гэж.

Ер нь энэ хуулийг Байгалийн ургамал, хамгаалалтай нягт уялдуулж гаргахгүй бол төрд байгалийн ургамал хамгааллын асуудал гэдгээс гадна энэ хуульд заагдсанаар бол яг зэрэгцээд бэлчээрийн ба таримал ургамал хамгаалсан төрийн нэг бүтэц, төрийн байгууллагын бүх шатанд бий болох нь л дээ. Ингээд ийм зөрчлүүд гараад байна. Энэ хуулийг ингээд цаашдаа хэлэлцээд гаргая гэдэгтэй би санал нэг байна. Энэ хуулийг гаргахад тэр Байгалийн ургамлын тухай хуульд нэмэлт өөрчлөлт оруулах тухай хуулийн төсөл бас явж байгаа. Энэ бол бүр утгагүй зүйл болж харагдаж байгаа. Гэх мэтчилэн эргэж хармаар их олон зүйл байгаа, энийг эргэж харж сайтар тунгааж үзээд ажлын хэсэг дээр нягт нямбай ажиллаад энэ хуулийг гаргах нь зүйтэй гэж ийм санал хэлье, баярлалаа.

Д.Лүндээжанцан: - Гишүүд саналаа хэлж дууслаа, гишүүд орж ирье. Би гишүүнийхээ хувьд Байгаль орчны яам, манай Байгаль, орчин, хөдөөгийн бодлогын байнгын хороо хоёр нэг юман дээр анхаараач гэж хүсэлт тавьж, иргэдийн хүсэлтүүд их олон удаа ирсэн, гар аргаар алт олборлох тухай хууль бас явж байгаа шүү дээ. Ер нь энэ гар аргаар алт олборлож, химийн хорт бодис ашиглаж байгааг зогсоож, оронд нь бэлчээр хамгаалах, цөлжилтөөс урьдчилан сэргийлэх, мод тариад тэрийгээ тушаагаад зуу гаруй мянган хүн гар аргаар алт олборлоход ажиллаж байна, энэ хүмүүсийн ажлын байрыг яах вэ гэдэг асуудлыг төр шийдээд, төр шийдэхдээ мод тариулаад, сая Байгаль орчны яам Өвөр монголын өөртөө засах орны туршлагаас сая бас энд том сургалт боллоо гэсэн шүү дээ. Ингээд хэдэн тэрбум төгрөг төсөвт суулгах ёстой юм, яг моды нь тариулаад, арчлуудаад, ургуулаад хүлээгээд аваад байдаг, тэр нь гар аргаар алт олборлож байгаа хэмжээний үнэ өртөгт хүрэх, үгүйг нарийн тооцоод энэ дээр судлаад асуудал тавибал яасан юм бэ гэсэн саналыг эрдэмтэд, судлаачид, жирийн иргэд маш олон удаа санал тавьж байна. Энийг манай Санжмятав дарга, Байнгын хороон дээрээ энийг сайн яриад одоо энэ хөрс, Ойн хуультай ч холбогдоно, аль аль нь, Бэлчээртэй ч холбогдоно, хуулинд бол зааж болно, гол нь санхүүгийн эх үүсвэрийн асуудал байгаа. Энийг бүр зохион байгуулалттай арга хэмжээ болгоод цөлжилтөөс урьдчилан сэргийлэхгүй бол үнэхээр болохоо байчихлаа. Дээр нь гар аргаар алт олборлох явцад химийн хорт бодис хэрэглэж байгаа энэ асуудал биднийг аюулын харанга дохилоо, энэ хоёрыг зэрэг шийдэх арга зам байна уу, үгүй юу гэдэг ийм асуудал байна.

Тэгээд том уурхайнуудын олсон ашгаар цөлжилтөөс урьдчилан сэргийлж, олон мянган хүнийг ажлын байртай болгох замаар энэ асуудлыг давхар давхар шийдэх асуудлыг авч үзээч гэсэн хүсэлтүүд удаа дараа ирж байгаа учраас би энийг Их Хурлын индэр дээрээс хэлье.

Гишүүд ороод ирсэн үү, санал хураалт явуулъя.

Уг хуулийн төслийг хэлэлцэх эсэх асуудлаар санал хураая. 

Байнгын хорооны саналаар Ургамал хамгааллын тухай хууль, Засгийн газрын тухай хуульд өөрчлөлт оруулах тухай хууль, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай , Байгалийн ургамлын тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Ургамал хамгааллын тухай хуулийг хүчингүй болсонд тооцох тухай хуулийн төслийг  хэлэлцье гэсэн саналын томъёоллоор санал хураая.

Санал хураалтанд 43 гишүүн оролцож, зөвшөөрсөн 32, татгалзсан 11, 74.4 хувийн саналаар уг хуулиудын төслийг хэлэлцэх нь зүйтэй гэж үзлээ.

Хуулийн төслүүдийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Дараагийн хэлэлцэх асуудалдаа оръё.

Уг асуудлыг 12 цаг 16 минутад хэлэлцэж дуусав.

Тав. Малын удмын сан, эрүүл мэндийг хамгаалах тухай хуульд нэмэлт өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төсөл /хэлэлцэх эсэх/

Д.Лүндээжанцан: - Малын удмын сан, эрүүл мэндийг хамгаалах тухай хуульд нэмэлт өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төслийг хэлэлцье. Хууль санаачлагчийн илтгэлйг Хүнс, хөдөө аж ахуйн сайд Тэрбишдагва танилцуулна, Тэрбишдагва сайдыг индэрт урьж байна.

Д.Тэрбишдагва: - УИХ-ын дарга, эрхэм гишүүд ээ, та бүгдийн энэ өдрийн амгаланг ахин айлтгая.

Малын удмын сан, эрүүл мэндийг хамгаалах тухай хууль анх удаа 1993 онд батлагдсан бөгөөд улмаар 1995 ба 1996 онд 2 удаа нэмэлт, өөрчлөлт оруулж, 2001 онд шинэчлэн найруулсан юм.

Уг хууль нь энэ чиглэлийн харилцааг зохицуулахад гол үүрэг гүйцэтгэж байгаа хэдий ч амьдралын шаардлагаар зарим нэмэлт, өөрчлөлт оруулах, бусад хууль тогтоомжуудтай нийцүүлэн тодорхой зүйл заалтыг хасах, шинэчлэн найруулах шаардлага гарч байна.

Тухайлбал манай улсад сүүлийн жилүүдэд урьд өмнө гарч байгаагүй шүлхий, шувууны ханиад, цэцэг, нялзан зэрэг мал, амьтны гоц халдварт өвчин гарах болсон, зарим үүлдэр, омгийн мал мөхөж устахад хүртлээ тооны хувьд цөөрсөн, малын эрүүл мэндийн олон улсын байгууллагын дүрэм, журамд өөрчлөлт орсон зэрэг болно. Иймд мал эмнэлэг, үржлийн ажил, үйлчилгээ эрхэлдэг байгууллагуудын бүтэц, тогтолцоог боловсронгуй болгох, эрх үүргийг нь нарийвчлан зохицуулах, мал эмнэлгийн арга хэмжээнд зориулан улсын төсвөөс олгох хөрөнгийг оновчтой хуваарилах, мал аж ахуйн мэргэжилтний нийгмийн баталгааг сайжруулах зайлшгүй шаардлага тулгарч байна.

Улсын Их Хурлын 2005 оны 26 дугаар тогтоолоор баталсан Хууль тогтоомжийг 2005-2008 он хүртэл боловсронгуй болгох үндсэн чиглэл болон Засгийн газрын 2004-2008 оны үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай заалтууд орсон юм. Энэхүү төсөлд малын удмын сан, эрүүл мэндийг хамгаалах, үржлийн ажлыг сайжруулах, мал аж ахуйн мэргэжилтний нийгмийн баталгааг хангах чиглэлээр зарим нэмэлт өөрчлөлт оруулж төрийн хяналт шалгалтын тухай, Аж ахуйн нэгжийн тусгай зөвшөөрлийн тухай хууль болон малын эрүүл мэндийн олон улсын байгууллагын 73 дугаар чуулганаас гаргасан шинэ дүрэм, журамтай хуулийн холбогдох заалтуудыг уялдуулсны зэрэгцээ малын шимэгчидтэй тэмцэхэд хэрэглэх эмийн бэлтгэн нийлүүлэлтийг төрөөс санхүүжүүлэх зарчмыг өөрчлөх, мэргэжлийн байгууллагын үүрэг, хариуцлагыг тодорхой болгох асуудлуудыг хуулийн төсөлд тусгасан.

Хуулийн төслийг боловсруулах явцдаа орон нутгийн мэргэжилтнүүд, энэ чиглэлээр үйл ажиллагаа явуулдаг судалгааны болон төрийн бус байгууллагын ажилтнуудын саналыг авснаас гадна малын эмч нарын улсын зөвлөлгөөнд оролцогчдоор хэлэлцүүлж саналыг нь тусгасан болно.

Энэхүү хуулийн төсөлд одоогийн хүчин төгөлдөр мөрдөгдөж байгаа хуульд 37 заалт шинээр нэмж, 22 заалтад нэмэлт оруулж, 28 заалтыг өөрчлөн найруулж, 9 заалтыг хасахаар тусгасан болно. Ийнхүү одоогийн хүчин төгөлдөр мөрдөгдөж байгаа хуулийн заалтуудын 50-иас илүү хувь өөрчлөгдөхөөр байгаа болно.

Малын удмын сан, эрүүл мэндийг хамгаалах тухай хуульд нэмэлт өөрчлөлт оруулах тухай хуулийн төслийн 5.1 дэх заалттай уялдуулан төрийн захиргааны байгууллагын тогтолцоо, бүтцийн ерөнхий бүдүүвч батлах тухай Улсын Их Хурлын 2004 оны 9 дүгээр сарын 22-ны 14 дүгээр тогтоолд нэмэлт оруулах тухай тогтоолын төслийг боловсруулж хавсаргалаа.

Малын удмын сан, эрүүл мэндийг хамгаалах тухай хуульд нэмэлт өөрчлөлт оруулснаар 
мал эмнэлэг, үржлийн ажил үйлчилгээний чанар сайжрах, мал эмнэлгийн арга хэмжээнд зориулан улсын төсвөөс олгох хөрөнгийг оновчтой хуваарилах, мал аж ахуйн мэргэжилтний нийгмийн баталгааг сайжруулах, зарим үүлдэр, омгийн мал мөхөж устахаас сэргийлэхэд бодитой дэмжлэг болох юм.

Энэхүү хуулийн төслийг Байгаль орчин, хүнс, хөдөө аж ахуйн байнгын хорооны хуралдаанаар хэлэлцэж УИХ-ын Чуулганы нэгдсэн хуралдаанаар хэлэлцүүлэхийг дэмжсэн болно. 

УИХ-ын эрхэм гишүүд та бүхнээс энэхүү хуулийн төслийг нэгдсэн хуралдаанаар хэлэлцүүлэхийг дэмжихийг хүсч байна. Анхаарал тавьсанд баярлалаа. 

Д.Лүндээжанцан: - Тэрбишдагва сайдад баярлалаа. Хууль санаачлагчийн илтгэлтэй холбогдуулан асуух асуултандаа оръё, Гантөмөр гишүүн эхлээд асуултаа асууя.

Л.Гантөмөр: - Би 2 зүйлийг тодруулъя,  энэ малын үүлдэр, угсаа муудаад байгаа, тэгээд мал  маш их, янз бүрийн өвчнөөр өвчлөөд байгаа шалтгаан нь би малын эмч нарын зохион байгуулалт, бүтэц, уялдаа холбоо суларсан юм болов уу гэж бодож байгаа. Тэгээд хөдөөгүүр явж байхад хүмүүсийн хэлж байгаа үг бол малын эмч нар ажиллах нөхцөл их муу байна гэж ийм асуудал тавьж байгаа юм. Тэгээд энэ хуультай уялдуулаад энэ малын эмч нарын орчин, байдал сайжрах уу, ийм бодлого ийшээ хийсэн үү гэж нэгдүгээрт асуумаар байна.

Хоёрдугаарт  мэдээж үүлдэр угсааг сайжруулна гэдэг зорилгын цаад талд хүнсний аюулгүй байдал байгаа гэж би хувьдаа ойлгож байна, тэгэхээр хүнсний аюулгүй байдал гэхээр малаас авах мах, сүүний асуудал яригдах байх, тэгээд яг энэ махны чиглэлээр тэдэн  мянган толгой ийм ийм төрлийн малыг бид ингэж өсгөж, үржүүлж, ийм бодлого хийж байна, сүүний чиглэлээр ийм бодлого бариад ийм түвшинд явж байна, бид энэ хуулийг өөрчлөхдөө энэ энэ нөхцөлийг ингэж сайжруулах зорилготойгоор өөрчилж байна гэсэн ийм 3 янзын тайлбарыг та бүхнээс сонсмоор байна. Ийм 2 асуулт байна.

Д.Лүндээжанцан: - Тэрбишдагва сайд.

Д.Тэрбишдагва: - Гантөмөр гишүүний асуултанд хариулъя, ер нь бүтэц, зохион байгуулалт, уялдаа холбоо муу гэсэнтэй санал нэг байгаа учраас энэ хуулийн төсөлд мал эмнэлэг, үржлийн төрийн байгууллага байгуулахаар тусгагдсан, энэ бол бас таны асуулттай тэр санал нэг байна. Энэ дээр бид бас анхаарах ёстой.

Өнгөрсөн жил бид мал эмнэлгийн улсын зөвлөлгөөн гэж сүүлийн 20 гаруй жил хийгдэж байгаа зөвлөгөөнийг хийж мал эмнэлгийн өнөөдрийн, малын эмч нарын өнөөдрийн нөхцөл байдал, ажлын нөхцөл байдал, бусад зүйлүүдийн талаар нэлээд ярилцаж, улсын зөвлөгөөнөөр тавигдсан малын эмч нарын, ялангуяа гоц халдварт өвчний нөхцөл байдалд ажиллаж байгаа байдал, тэтгэвэр тэтгэмжийн асуудал, бусад олон зүйлүүд ярьсныг энэ хуулийн төсөл дээр тусгаж өгсөн.

Нөгөө талаасаа малын эрүүл мэндийн чиглэлээр бас мэдээж зах зээлийн харилцаанд шилжиж байгаа энэ үед малын эмнэлэг хувьчлагдсанаас болж бас л нэлээд хэдэн жил ороо бусгаа үед давж одоо ерөнхийдөө гайгүй тогтворжих хандлага руу орж байна. Малын эмч нарын сургалт, семинарыг байнга зохион байгуулж байна, мал эмнэлгийн үйлчилгээний тоног төхөөрөмжийг гадна дотны тусламж дэмжлэгээр бас нэлээд сайжруулж байна, гэхдээ энэ бол бүх юм болсон гэсэн биш, энийг сайжруулах ёстой, ийм учраас бүтэц, зохион байгуулалт дээр нэлээд анхаарч байгаа.

Хоёрдугаарт нь үүлдэр, угсааны асуудал, тийм учраас мал эмнэлэг, үржлийн байгууллага гэж байгуулж байгаа нь цөм сүргийн үржлийн төв гэж өнгөрсөн жилээс авахуулаад Засгийн газар шийдвэр гаргаад Төрийн өмчийн хорооны мэдэлд Цөм сүргийн үржлийн төв байсан, өнгөрсөн жилээс Хүнс, хөдөө аж ахуйн яамны харъяанд болгоод 1 3 цөм сүргийн үржлийн төв байгуулаад, энэ нь нэг жилийн хугацаанд их үр дүнгээ харсан. Сая намрын ногоон өдрүүдээр үржлийн төвийн цөм сүргүүдийг Монгол улсад бий болсон цөм сүргийн үржлийн малаа авчирч тавьж, энэ дээр бид анхаарах ёстой. Та хэлж байгаа үнэн, бид одоо тооны хойноос хөөцөлдөх цаг больсон. Одоо чанарын төлөө анхаарах ёстой. Энэ цөм сүргийн үржлийн төвүүдэд бол ер нь ихэнх нь мах сүүний чиглэл, ноос ноолуурын чиглэлийн үржлийн мал өсгөж байгаа. 

Цаашдаа энэ үржлийн төвүүдийг аймаг болгонд, мөн сум болгон руу энэ үржлийн төв бий болгож, энийг зөвхөн монгол орны газар нутаг дээр тохирсон үржлийн малыг өсгөхөөс гадна цаашдаа эрчимжсэн үйл ажиллагаа явуулж, гадна дотны сайн үүлдрийн малыг өсгөхөөр ингэж төлөвлөж ажиллаж байгаа.

Д.Лүндээжанцан: -  Арвин гишүүн асуултаа асууя.

Д.Арвин: - Энэ малын удмын сан, эрүүл мэндийг хамгаалах хуулинд орж байгаа бүх заалтуудыг дэмжиж байна, гэхдээ хамгийн гол нь бид хууль гаргаад байдаг, энэ бол ингээд явчихна л даа, ямарч байсан нийгмийн асуудал, агентлагууд явчихна гэж би бодож байна, дэмжигдэнэ. Гэтэл өнөөдөр мал, тэрэнтэй холбогдуулаад хүний ч гэсэн эрүүл мэндийн асуудалд гол нөлөө үзүүлээд байгаа энэ тарилга, эм, энэ асуудал дээр Их Хурал анхаарах цаг болсон юм болов уу. Тэрэн дээр бас энэ хууль санаачлагчид хэр зэрэг анхаарч байгаа юм бэ? Мэдээж бүх тарилга, уусмалуудыг өгнө гэдэг, эрүүл мэнд гэдэг чинь ерөөсөө л эм. Гэтэл энийг үйлдвэрлэж байгаа газар нь хэн байгаа юм, хэнээс авч байгаа гэдэг энэ асуудлуудыг хуулиндаа тусгаж өгөх ёстой юм. Уг нь тендерийн хуулийн асуудлаар энэ малын эм, хүний эмтэй холбоотой асуудлыг энэ наймаа, энэ аргаас гаргая гэж намынхаа бүлгийн хурал дээр  хэлсэн ч харамсалтай нь хэн ч хүлээж аваагүй. 

Тэгэхээр өнөөдөр бид нар мянган сайхан хууль гаргаад, мянган сайхан малын эмч нар байгаад, орон нутагт малын эмч байгаа, хэрэглэж байгаа өнөөдөр эм нь бүгд баталгаагүй байгаа шүү дээ. Ихэнх нь баталгаагүй байгаа, зарим малчид хэдэн тарилгынхаа уусмалыг энийг хаанаас авсан юм гэхээр мэдэхгүй нэг хүн малд сайн гэсэн өвдөхөөр нь тарьчихдаг гээд, тэгээд юугаа ч мэдэхгүй эм тариануудыг захын нэг хүн оруулж ирж өгч явж байгаа. Тэгээд энэ байдлаас өнөөдөр мянган сайхан хууль гарсан ч гэсэн нөгөө эрүүл мэнд, удмын санд хэрэглэж байгаа энэ бүх эм тарианууд өнөөдөр хэнээс, хаана авч байгаа юм, зөвхөн тендерийн хууль гэдэг нэрийдлээр хэн хаана өвдөж байгаа, ерөөсөө мэдэхгүй бүх хилүүдээр дуртай эм нь орж гарч байдаг, тэгээд иймэрхүү байдлаар манай зах зээлийн нийгэм болж байгаа. Тэгэхээр та нар энэ хууль хийхдээ энэ их эм тарилга, уусмалаа хаанаас авч, хэн үйлдвэрлэх юм гэдгийг ер нь мэдсэн үү? ер нь эцсийн эцэст хуулийн гол зорилго бол энэ л байгаа, тэртэй тэргүй энэнтэй, энэгүй өнөөдөр юу гэдэг юм, малчид малаа маллаад, эм чинь байгаад ажиллаад байгаа, гол нь ерөөсөө л энэ эмийн тарилга, уусмалууд, баталгаагүй байгаа шүү дээ. Энийг тэгээд энэ хуулиндаа заасан юм байхгүй байна. Энэ тал дээр ер нь ямар бодлого барих юм бэ гэж асууя.

Д.Лүндээжанцан: - Батсуурь хариулъя.

Н.Батсуурь: - Арвин гишүүний асуултанд Хнс, хөдөө аж ахуйн яамны төрийн нарийн бичгийн дарга Батсуурь хариулж байна.

Д.Лүндээжанцан: - Ажлын хэсгээс Батсуурь дарга хариулъя. 

Н.Батсуурь: - Арвин гишүүний асуултанд Хүнс, хөдөө аж ахуйн яамны төрийн нарийн бичгийн дарга Батсуурь хариулж байна. Тэгэхээр саяын Арвин гишүүний асуусан асуулт бол өнөөдөр онцгой ач холбогдолтой, анхаарах ёстой, төрийн бодлогын бүр хар хайрцгийн бодлого байх ёстой асуудал байгаа юм. Ялангуяа малаар дамжиж хүнд очиж байгаа хүнсний бүтээгдэхүүнд энэ эмийн үлдэгдэл, химийн бодисын үлдэгдэл байхгүй байх асуудал онцгой, хүнсний аюулгүй байдлыг хангах нэг гол бүрэлдэхүүн хэсэг.

Тэгэхээр өмнөх хуулинд энэ чиглэлээр бас нэлээд тийм цоорхойнууд байсан, ялангуяа эмийн хяналт, эмийн үйлдвэрлэлд тавих хяналт, эмийн импортод тавих хяналт, тэрний чанарыг шалгах, баталгаажуулах, энэнтэй холбоотой эрх зүйн орчинг бүрдүүлэх, энэ юмнууд хариуцсан тодорхой эзэнгүй, заалтгүй шахуу явж байсан. Эмийн хуулиар нэг хэсэг  нь зохицуулагдаж байгаа боловч яг Хүнс, хөдөө аж ахуйн сайдын эрхлэх асуудал дотор энэ чиглэлийн заалт, юмнууд нь нэлээд бүрхэг байсан юм. Тийм учраас энэ Малын удмын сан, эрүүл мэндийг хамгаалах хуулиар малд хэрэглэх эм тарилгыг үйлдвэрлэх, чанарын баталгаажуулалт хийхтэй холбогдсон эрх зүйн орчин бүрдүүлэх энэ асуудлыг яг хариуцаж боловсруулах, батлуулах, энэ үүргийг энэ мэргэжлийн байгууллагуудад нь олгож өгсөн байгаа.

Чанарын баталгаажуулалт хийх асуудал бол Стандартчилал, тохирлын үнэлгээний хуулиар зохицуулагдаад явж байгаа. Тэгэхээр Малын эмийн тухай хуулиар бол хүний болон малын эмийн бүртгэл, хяналтын асуудал зохицуулагдаад явж байгаа. Гэлээ гэхдээ энэ дотор нь яг малд хэрэглэх эм тарилгыг бүртгэж хянахтай холбоотой нарийн дүрэм, журмууд гарах ёстой, тэр хуулиудад заасан харилцааг хэрэгжүүлэх, энийг энэ хуулинд тусгаж өгсөн байгаа.

Д.Лүндээжанцан: - Дондог гишүүн асуултаа асууя.

Д.Дондог: - Баярлалаа, тэгэхээр энэ хууль гарснаар нэлээд асуудал зохицуулагдах байхаа гэж бодож байна. Одоогийн бүтцээр сумдын орон нутагт байгаа мал эмнэлэг бол хувийн эзэмшилд байгаа. Тэгэхээр энэ хуулинд зааж байгаа заалтууд нь хувийн эзэмшилд байгаа мал эмнэлэг дээр яг төрийн юм шиг очиж бууж чадах уу, үгүй юу, энийг уншихад яг төрийн юм шиг хийсэн байна л даа. Өмч нь хувийн болсон, үйл ажиллагаагаа явуулах зардал, үнээ тогтоох бүх юм нь хувийн болсон байж байгаа. Жишээлбэл юу гэдэг юм, төрийн үйлчилгээний албанд мэргэжлээрээ 25 жил, түүнээс дээш ажилласан малын эмчид 12 сарын цалинтай тэнцэх хэмжээний мөнгөн тэтгэлэг нэг удаа олгоно гэж байна. Тэгээд энэ эмч маань одоо бол хувийн мал эмнэлэгт л ажиллаж байгаа шүү дээ. Тэгээд энэ маань одоо төрөөс өгөх гэж байгаа мөнгө юмуу, хувийн мал эмнэлэг өөрөө гаргаж тэр ажилтандаа өгөх гэж байгаа мөнгө юмуу, эсвэл өөрөө өөртөө өгөх гэж байгаа мөнгө юмуу, энэ дээр тодорхой болмоор байх жишээтэй.

Ер нь бол хувийн мал эмнэлгийг, энэ мал эмнэлгийн үржлийн албаа эндээсээ дэмжих шаардлагатай болж байгаа юм. Бид нар  зүгээр хүний нэрээр авах уу гэж нарийн ярьж байна лээ, дээх нь анхаарал нэлээд сайн хандуулдаг хэрнээ, малынхыг  юу гэдэг юм, мал юм гээд цааш нь хөндийрөөд явж байгаа. Гэтэл малаар дамжиж хүний эрүүл мэндэд нөлөөлж байгаа юм чинь тийм байгаа шүү дээ, мах сүүгээр дамжаад, тэгэхээр мал эмнэлгийн үржлийн албадыг санхүүгийн хувьд дэмжих ямар боломж, нөхцөл байна вэ, жишээлбэл одоо юу гэдэг юм, хөнгөлөлттэй зээл, тусламжид хамруулах, түүний хэрэглэдэг багаж, тоног төхөөрөмжий нь оруулж ирэх, нийлүүлэх, эм бэлдмэлий нь хяналт тавьж, сайжруулж, бэлтгэх, нийлүүлэх, баталгаатай болгох, энэ чиглэлээр ямар  арга хэмжээ авах юм бэ гэж асуумаар байна.Би саналаа дараа нь хэлье. Гол юм бол хувийн мал эмнэлэг ихэнх нь байгаа учраас энэ хуулиар бүрэн дүүрэн зохицуулагдаж чадах уу, үгүй юу гэдэг асуудлыг нэлээд сонирхож байга.

Д.Лүндээжанцан: - Батсуурь хариулъя.

Н.Батсуурь: - Дондог гишүүний асуултад хариулъя. Тэгэхээр таны яг тавьсан  асуудлыг өчигдөр Байнгын хорооны хурал дээр яригдсан. Ажил олгогч адилхан хариуцах ёстой гэдгийг өчигдөр Байнгын хорооны хурал дээр яригдсан, тэрийг дэмжиж байгаа. Ер нь бол цаашид энэ дээр  ер нь ажил олгогчдын хувьд малын эмч, цалин авч байгаа хөлсөөр ажиллаж байгаа малын эмч, их эмч нарын асуудлыг оруулж ирэх нь зүйтэй юм гэсэн ийм санал байгаа юм. 

Хамрагдахгүй байгаа болохоор нэлээд асуудлууд гарч ирдэг, ялангуяа паразитын асуудал дээр, паразит өвчинтэй тэмцэх арга хэмжээнд мал 100 хувь хамрагдахгүй байснаас болоод эм тарилгын хүрэлцээгүй, тэрэн дээр нь янз бүрийн хэл үг гарах ийм явдлууд байгаа учраас энэ хуулийн төсөл дээр бид нар ер нь паразитын юмыг төр хариуцахаа больдог юмуу гэсэн ийм санал оруулж ирсэн. Өчигдөр Байнгын хорооны хурлаар хэлэлцээд ер нь хуулийг малчдын эрх ашгийн талаас нь аваад үзэх юм бол та нар дордуулсан ийм хууль хийж оруулж ирсэн байна, тийм учраас энийг ингэж болохгүй гэдгийг Байнгын хорооны хурал дээр нэлээд сайн ярьсан учраас бид тэр асуудлыг хүлээж авч, ер нь цаашдаа бол энэ малыг паразитын арга хэмжээнд 100 хувь хамруулах талаас нь төрөөс анхаарч ажиллах ёстой гэдэг энэ чиглэл рүү саналтай байгаа.

Ер нь монгол орны мал аж ахуй бол бэлчээрийн мал аж ахуй байдаг учраас паразитад нэрвэгдэх явдал мөнхийн ийм асуудал байгаа юм. Яагаад гэвэл паразит, хачиг, хувалз, бусад паразитууд байнга байгальдаа голомтлоод байж байдаг учраас энэ бол үнэхээрийн онцгой анхаарал татсан асуудал. Тийм учраас энийг зөвхөн 30 хувийг хамрах хэмжээний арга хэмжээнд биш, ер нь 100 хувь хамруулдаг болгоод, тэгээд малынхаа эмчийн хариуцлагыг өндөржүүлж, малыг эрүүлжүүлэх, мал сүргийг хамгаалах энэ арга хэмжээг өргөжүүлэх замаар анхан шатны хувийн мал эмнэлгийн нэгжүүдийн санхүүгийн чадавхийг бэхжүүлж болох юм гэж ингэж ойлгож байгаа юм.

Д.Лүндээжанцан: - Тэрбишдагва гишүүн нэмье.

Д.Тэрбишдагва: - Энэ дээр үржлийн албыг төрөөс дэмжих чиглэлээр, үржлийн албыг сайжруулах чиглэлээр Дондог гишүүн бас асуулаа л даа. Энэ дээр улсын төсөвт жил болгон энэ үржлийн ажил, ялангуяа эрчимжсэн  мал аж ахуй, малын чанар сайжруулах хөтөлбөр гээд байж байгаа, энэ дээр тодорхой хэмжээний хөрөнгө, мөнгө тусгаж байгаа. Нөгөө талаас нь цөм сүргийг бий болгож, түүнээс удмын сангий нь сайжруулах чиглэлээр нэлээд их ажил зохион байгуулж байна. Гуравдугаарт нь гадаад, дотоодын дэмжлэг туслалцаа, ялангуяа гадны сайн үүлдрийн малын үр хөврөл авчирч сайжруулах ажил их чухал байгаа юм. Энэ дээр бас нэлээд ажиллаж байна.

Хамгийн чухал нь бол энэ сайн үүлдрийнхээ мал, үржлийн ажлыг зах зээлийн харилцаанд шилжүүлэх, өөрөөр хэлбэл монголын газар нутаг дээр байж байгаа бүх л сайн чанарын малуудын үзэсгэлэн худалдаа, дуудлага худалдаанд оруулах, сая би түрүүн саяхан хэлсэн, намрын ногоон өдрүүд гэхэд бүх аймгуудаас мал авчирч байна, энэ нь харилцан хоорондоо солилцож, арилжаалах, зах зээлийн харилцаанд оруулах гээд энэ чиглэлд нэлээд ажлууд зохион байгуулж хийгдэж байгаа.

Д.Лүндээжанцан: - Содномцэрэн гишүүн асуултаа асууя.

Ч.Содномцэрэн: - Малын удмын сан, эрүүл мэндийг хамгаалах тухай хуульд нэмэлт өөрчлөлт оруулах тухай хуулийн төслийн 11.6 дээр байна, мал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээр, ариун цэврийн хяналт шалгалт хийхтэй холбогдсон харилцааг амьтан, ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээр, хяналт шалгалтын тухай хуулиар зохицуулна гээд. Дээр нь болохоор зэрэг Малын удмын сан, эрүүл мэндийг хамгаалах тухай хуульд дор дурдсан агуулга бүхий хэсэг заалт нэмсүгэй гээд, энэ заалт чинь хуучин хуулин дээрээ байгаа шүү дээ, энийг ямар байдлаар энд оруулсан? Хуучин хуулин дээрээ мал, амьтан гэж байгаа, та нарын оруулж ирж байгаа энэ хуулин дээр амьтны нь хасаад тэгээд мал гээд оруулаад ирсэн байх юм, нэгдүгээрт амьтны нь яагаад хассан юм бэ?

Хоёрдугаарт хуучин хуулин дээр байгаа заалтыг яагаад нэмсүгэй гэж оруулсан юм бэ, энэнийхээ тайлбарыг нэг хэлээч.

Хоёрдугаарт нь тэр та нилцуулга дээр дурдагдсан хуулийн төсөл дээр ч байж байна, 15.1.3-ыг хасах гэж байна, хүчингүй болсонд тооцсугай гэж байгаа, тэгэхээр өчигдөр Байнгын хорооны хурал дээр ч ярьсан, ерөөсөө энэ улсын төсвөөс өгч байгаа тэр паразитаас урьдчилан сэргийлэх эмийн үнийн дүн бол хангалтгүй байна, 40 хувьтай байна гээд, ингээд, тэгээд энийг өчигдөр би бас Байнгын хороон дээр ярьсан л даа. Ер нь хасах шаардлага байна уу, үгүй юу? Хэрвээ одоо Засгийн газар энэ саналаа хэрвээ дахиж нэг нягталж үзээд тэгээд одоо энийг хэвээр нь байлгах нь зүйтэй гэж үзэх юм бол энийг Байнгын хороон дээр авч үзэх бололцоотой гэж бид ярьсан. Ер нь  бол бага байна гээд хасах биш, ер нь хэд байвал болох юм гэдэг ийм тооцоогоо Хүнс, хөдөө аж ахуйн яам оруулж ирж болохгүй юу? Ер нь одоо 40 хувь байна гэж байгаа, 100 хувь болгоход хичнээн хэмжээний мөнгө хэрэгтэй байгаа юм. Энийгээ энэ төсвөөр хэлэлцэх үед оруулж ирж болохгүй юу? 

Ер нь бол экто, энтопаразит гэдэг бол ерөөсөө малын гол тэмцэх ёстой өвчин шүү дээ. Энийг бол манайхаас бусад оронд энэнтэй маш үр дүнтэй тэмцэж байгаа. Манайх бол хөрөнгө мөнгө дутагдалтай гээд сайн энэ өвчинтэй тэмцэж чадахгүй байгаа. Жилийн жилд л ивомек гэдэг эм тарилгыг хүрэлцээ байхгүй, тэгээд энийг алдаг, оног хийдэг ийм юутай байгаа. Малчид дээр үед керолин гэдэг бодисоор угаадаг байсан, туулгалт хийдэг байсан, одоо бол энэ бодис нь байхгүй, тариагаар орлуулаад, тэр нь одоо үр дүнд хүрч байгаа юмуу, үгүй юмуу, иймэрхүү байдалтай явж байгаа шүү дээ. Ер нь цаашдаа энэ өвчнөөс бүрэн салахын тулд Хүнс, хөдөө аж ахуйн яам санал оруулж ирвэл яасан юм бэ, 100 хувь төрөөс энэ өвчнийг эсэргүүцэх эм бэлдмэлий нь санхүүжүүлэхээр ийм санал оруулж ирж болохгүй юу? 

Өөр нэг асуулт байна.10.1.4 гээд мал хулгайлах гэмт хэрэгтэй тэмцэх хуулийн хэрэгжилтийн байдалд хяналт тавих юм байна л даа, одоо бол ерөөсөө энэ мал хулгайлах гэмт хэрэгтэй тэмцэхэд ерөөсөө нэг Хүнс, хөдөө аж ахуйн яам ямар байр суурьтай оролцож байгаа нь мэдэгдэхгүй, яах вэ энэ хууль дээр ийм заалт оруулаад тэгээд бас хяналт тавих юутай болох юм байна, хяналтаа яаж тавих юм, одоо чинь ерөөсөө энэ цагдаагийнхан дийлэхгүй байна шүү дээ. Малын хулгайтай тэмцээд ерөөсөө дийлэхгүй байна. Энэ дээр тодорхой бодож, төлөвлөсөн зүйл байна уу?

Д.Лүндээжанцан: - Гарал, үүслийн гэрчилгээ байх л даа.  Ямар аргаар хянах вэ гэж байна. Хэн хариулах вэ?

Б.Бинеэ: - УИХ-ын гишүүн Содномцэрэнгийн эхний асуултанд хариулъя, Хүнс, хөдөө аж ахуйн яамны хэлтсийн дарга Бинеэ гэж хүн байна. Энэ хуулийн төслийн 11.6-д мал, тэдгээрийн гаралтай түүхий эд гээд явсан, мал, амьтан гэснийг яагаад амьтан гэсэн үгийг орхисон бэ гэсэн асуултанд хариулъя. Гэхдээ энэ хуулийн зорилго дээрээ бол эхний зорилт дээрээ энэ хуулийн зорилт нь мал, тэжээвэр амьтан гээд хашилт дотор цаашдаа мал гээд явна гэсэн учраас тэнд  мал, амьтан хамаарагдаж байна гэж ойлгогдох юм.

Яагаад урьдах хуулин дээр байсан асуудлууд эргээд тусгагдав гэвэл урьд хуулин дээр бол энэ тусдаа нэг зүйл байсан юм, тэгээд энэ зүйлүүдий нь дахиад хууль боловсруулах юугаар оруулаад ганцхан заалттай ийм зүйл байхыг энийг заалт болгоод энд нь оруулж байгаа учраас тодоор бичигдэж байгаа юм. Тэрнээс энэ хууль нь хүчин төгөлдөр мөрдөгдөж байгаа ийм хууль байгаа юм.

Д.Лүндээжанцан: Тэрбишдагва сайд хариулъя.

Д.Тэрбишдагва: - Паразитлах, паразит өвчнөөс урьдчилан сэргийлэх гэж, ер нь бол санал тэгж орж ирсэн, гэхдээ нэгэнтээ Их Хурлын гишүүд, өчигдөр Байнгын хороон дээр ярилаа, тэгээд энийг бид бас ямар нэгэн байдлаар эргэж авч үзэх ёстой, Их Хурлын гишүүдийн олонхийн саналаар энийг шийдэж болно. Тооцоо судалгааг дараагийн байнгын хорооны хурал дээр бид тодорхой гаргаж ирье, 40 хувь. 

40 хувь өгч байснаас ерөөсөө больсон нь дээр гэсэн ийм юутай байсан юм, тэгээд 40 хувиасаа тэнд лобби явагдаад, бизнес явагдаад, тэгээд тийм хачин юм болоод байгаа байхгүй юу. Тэгэхээр өнөөдрийн улсын төсвийн байдал өөрчлөгдсөн, бидний 3, 4 жилийнхээс өөрчлөгдсөн, ийм учраас улсын төсвийн байдал өөрчлөгдөж байгаа энэ нөхцөл байдалд бол хоёрын хооронд 40 хувь биш, үнэхээрийн Их Хурлын гишүүд, Байнгын хорооноос байнга санал гарч байгаа учраас энийг, өчигдөр ч Байнгын хорооны хурал дээр ч ярьсан, өнөөдөр ч яригдаж байна, энийг цаашдаа 100 хувиар оруулаад ирэхэд миний хувьд, Их Хурлын гишүүнийхээ хувьд дэмжиж байна, Засгийн газраас орж ирсэн шийдвэр, би өнөөдөр Засгийн газрын шийдвэрийг шууд болохгүй гэж хариулж чадахгүй байна. Ийм учраас Их Хурлын гишүүд шийдээд явахад гишүүнийхээ хувьд дэмжинэ.

Мал хулгайлах асуудал дээр Хүнс, хөдөө аж ахуйн яам, ер нь хулгайн асуудал Хууль зүй, дотоод хэргийн яаман дээр байдаг, гэхдээ энэ малын асуудал хариуцаж байгаа сайдын хувьд энэ дээр бас сэтгэл зовж, янз янзын арга хэмжээ зохион байгуулж байгаа, төрийн бус байгууллагуудыг дэмжих, хамгийн чухал юм бол энэ дээр гарал үүслийн гэрчилгээн дээр бид анхаарах ёстой байгаа юм /11.50-12.50 цаг, Ч.Алтанцэцэг/.

Хоёрдахь асуудал бол малыг ээмэгжүүлэх асуудал. Малыг ээмэгжүүлэх асуудал, ялангуяа бод малыг ээмэгжүүлэх асуудал Чех улстай хамтарсан төсөл хэрэгжүүлээд эхэлнэ. Эдгээр зүйлүүдийг Хүнс, хөдөө аж ахуйн яамнаас, яг гэмт хэрэгтэй тэмцэх асуудал нь Хууль зүй, дотоод хэргийн яамны асуудал.

Д.Лүндээжанцан: Мөнхтуяа гишүүн асуултаа асууя. 

Б.Мөнхтуяа: Баярлалаа. Би ганцхан асуулт асууя. Энэ 6.1.7-д малын эм, биобэлдмэл, омгийн хадгалалт, хамгаалалт, тээвэрлэлтийн нөхцөл шаардлагыг хангуулна гэсэн ийм заалт орж байгаа юм байна л даа. Энэ заалтыг би дэмжиж байна. Өнгөрсөн жил Хэнтий аймгийн Галшар суманд цэцэг өвчин гараад түүнд зарцуулсан, хэрэглэсэн 1000 тун вакцин хугацаа нь өнгөрсөн вакцин явуулсан байсан. Тэгэхээр энэ малд хэрэглэж байгаа эм тарилга, угаалга энэ бүхнийг ямар аргаар шалгахаар, энэ хадгалалт, хамгаалалтыг нь шалгах ямар механизм бий болгож байгаа юм бэ энэ заалтаараа. Тэр жишээ нь өнгөрсөн жилийн тэр 1000 тун вакциныг хэрэглээд хэрэглэсний дараагаар тэр малууд дахиад өвчилсөн. Тэгэхээр ийм хариуцлага алдсан хүмүүстэйгээ танайх ямар арга хэмжээ авч тооцсон юм бэ гэсэн хоёр асуулт байна.

Д.Лүндээжанцан: За хариулъя.

Д.Тэрбишдагва: Манай нөхдүүд хариул. Би төгсгөлд нь хариулъя.

Д.Лүндээжанцан:
 Мал эмнэлгийн газрын орлогч дарга.

П.Доржсүрэн: Мал эмнэлгийн газрын дарга Доржсүрэн гэдэг хүн байна.

Өнгөрсөн жил, энэ жилийн эхээр мал гоц халдварт цэцэг өвчин гарсан. Цэцэг өвчин гараагүй 40 гаруй жил болчихсон байсан. Гэхдээ бид улсын нөөцөд бид 20000 тун вакцин хадгалдаг. Уг вакцины хадгалах хугацаа 6 сарын хугацаатай байсан. Ингээд энэ цэцэг өвчин гарах үед бол улсын нөөцөд байсан вакцины хугацаа нэлээд дууссан шатанд орчихсон байсан. Гэвч ямар ч байсан эхний ээлжинд голомтын бүсийг цааш нь алдахгүйн тулд энэ вакциныг хэрэглэсэн юм. Цаашдаа ийм зүйл давтагдаж гарахгүй гэдгийг хэлмээр байна.

Д.Лүндээжанцан: Ингээд хууль санаачлагчдын асуудалтай холбогдуулан асуух, илтгэлтэй холбогдуулан асуух асуулт дууслаа.

Одоо уг хуулийн төслийн талаар Байгаль орчин, хүнс, хөдөө аж ахуйн  байнгын хорооны санал, дүгнэлтийг сонсъё. Санал, дүгнэлтийг УИХ-ын гишүүн Раднаа танилцуулна.

Ч.Раднаа:  УИХ-ын дарга, эрхэм гишүүд ээ,

Монгол Улсын Засгийн газраас 2007 оны 03 дугаар сарын 28-ны өдөр Улсын Их Хуралд өргөн мэдүүлсэн Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Төрийн захиргааны байгууллагын тогтолцоо, бүтцийн ерөнхий бүдүүвчийг батлах тухай Улсын Их Хурлын тогтоолын хавсралтад нэмэлт оруулах тухай тогтоолын төслийг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2007 оны 10 дугаар сарын 03-ны өдрийн хуралдаанаараа хэлэлцлээ.

Мал эмнэлэг, үржлийн чиглэлээр ажил, үйлчилгээ эрхэлдэг байгууллагуудын бүтэц, тогтолцоог боловсронгуй болгох, тэдгээрийг нэгдсэн бодлого, мэргэжил арга зүйн удирдлагаар хангах чиг үүрэг бүхий Засгийн газрын хэрэгжүүлэгч агентлаг бий болгох, мал эмнэлэг, үржлийн салбарт ажиллагчдын нийгмийн асуудлыг сайжруулах, одоо үйлчилж байгаа хуулийн зарим заалтыг хууль тогтоомжийн бусад акттай уялдуулах зорилгоор энэхүү хуулийн төслийг санаачлан боловсруулжээ.

Байнгын хорооны хуралдаанаар уг асуудлыг хэлэлцэх үед УИХ-ын гишүүн Я.Санжмятав, Ч.Содномцэрэн нар сумдад малын үржлийн асуудал хариуцсан мэргэжилтэн ажиллуулах, УИХ-ын гишүүн А.Бакей мал эмнэлэг, үржлийн салбарын үйл ажиллагааг зах зээлийн харилцаанд нийцүүлэх, УИХ-ын гишүүн Я.Санжмятав, Ч.Содномцэрэн, Ч.Раднаа, Р.Нямсүрэн нар одоо үйлчилж байгаа хуульд малын цусны шимэгчээр үүсдэг өвчин, хамуу, шимэгч хорхойтох өвчнөөс сэргийлэхэд хэрэглэх эмийн үнийг улсын төсвөөс санхүүжүүлдэг байсныг хасахаар төсөлд тусгасан нь учир дутагдалтай байх тул хэлэлцүүлгийн явцад энэ асуудлыг дахин нягталж үзэх, УИХ-ын гишүүн Ч.Раднаа хувийн хэвшилд ажиллаж байгаа өндөр насны тэтгэвэр тогтоолгож буй малын эмч, мал зүйчдэд ажил олгогч нь мөнгөн тусламж үзүүлэх тухай зохицуулалтыг төсөлд тусгах зэрэг саналуудыг гаргаж байв.

Дээр дурдсан хууль, тогтоолын төслийг хэлэлцэх эсэх асуудлаар санал хураалт явуулахад Байнгын хорооны хуралдаанд оролцсон нийт гишүүд уг хууль, тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэхийг дэмжсэн болно.

Улсын Их Хурлын эрхэм гишүүд ээ,

Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, Тогтоолын хавсралтад нэмэлт оруулах тухай УИХ-ын тогтоолын төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Лүндэжанцан: Раднаа гишүүнд баярлалаа. Одоо Байнгын хорооны санал, дүгнэлттэй холбогдуулан асуух асуулттай гишүүд асуултаа асууя. Та нар үг хэлэх үү.

Тэгвэл байхгүй гэж үзье. Уг хуулийн төслийн талаар үг хэлэх гишүүд дэмжсэн З хүртэл, эсрэг саналтай З хүртэл гишүүн үг хэлнэ. Эхлээд Гансүх гишүүн үгээ хэлье.

Л.Гансүх: Баярлалаа. Тэгэхээр би энэ Байнгын хорооны хуралд өчигдөр гишүүн биш учраас сууж чадаагүй. Ерөнхий санааг нь дэмжиж байна. Нэг юман дээр Засгийн газрын оруулж ирсэн байр суурийг гишүүд шүүмжилсэн байна. Энэний эсрэг өөрийнхөө байр суурийг хэлчихье.

Тухайлбал энэ паразитын эсрэг эмийг  улсын төсвөөр нийлүүлдэг байсныг болъё гэснийг төсвөөс буцаагаад санхүүжүүлье гэж зарим гишүүд нэлээд гишүүд хэлсэн байна. Энэ бол маш буруу шүү нөхдүүд ээ. Яагаад гэвэл би энийг анх энэ паразитын юмыг чинь Монгол улсад Биокомбинатыг байгуулсан Сивофилакциа гэдэг компанаас анх оруулж ирээд анхны шинжилгээнд оруулаад хийгдэж байсныг манай Монголын зарим улсууд одоо дууриаж Хятадаас оруулж ирж хийдэг, маш хялбархан технологитой байдаг байхгүй юу. Юм авчраад л хольчихдог. Тэр нь бөөн луйвар, бөөн хуйвалдаан, малчдыг хохироосон ийм юм болдог юм. Тэгээд яг малчдад нь очихгүй, тэгээд хэдэн хүмүүс дунд нь завшдаг. Өөрөөр хэлбэл одоо энэ малын эмч нарыг ашигтай ажиллах юмыг нь төсвөөр нэг хэдэн юм авангуутаа тэр үнээс нь хямдхан зардаг, төсөвт нийлүүлж байгаа улсууд нь хямдхан бүтээгдэхүүн шахдаг ийм балиар систем байгаа юм. Энэ бол Хөдөө аж ахуйн яамыг үнэхээр балиар болгосон систем. Би энийг нэлээд тууштай тэмцэж байж Төрийн нарийн бичгийн дарга байсан Дамдинсүрэн, сайд байсан Насанжаргалын золиосонд явж байсан юм. Энэ асуудлаас болоод. Энэ бол их балиар юм байгаа юм. Энэ дотор тодорхой нэр бүхий хэдэн эрдэмтэн хутгалдчихсан байдаг юм.

Би одоо хүний нэр төрд халдаад яах вэ. Би хууль хяналтын байгууллагаар нь ороод Дээд шүүхээр нотлоод явчихсан юм. Энийг манай энд ажилладаг Батсуурь гуай, Даваадорж гуай, Бинеэ гуай, Доржсүрэн бүгдээрээ мэдэж байгаа. Ямар процесс болдог байсан, одоо тэрнээс хойш юу болсныг мэдэхгүй байна. Тэгэхдээ би бол бараг багцаалдаж байна.

Тийм учраас энэ асуудал бол энэ чинь яг нөгөө зах зээлийнхээ жамаар явдаг малчид өөрсдийнхөө малын шим шүүс, арьс ширийг нь сайн өгөхийн тулд өөрсдөө энийгээ хийгээд явах бүрэн бололцоотой. Мал эмнэлгийнхэн энийг өөрсдөө зах зээлийнхээ хуулиар өрсөлдөөд сайныг нь нийлүүлдэг, саалийг нь нийлүүлээд аль болохоор хямд үнэтэй хүмүүсийн гар дээр өгөх ийм тогтолцоо нь бүрдчихсэн юм байхгүй юү, бүрдүүлж болох юм байгаа юм.

Тийм учраас ээ гишүүд минь та нарт зөвлөхөд энийг буцаагаад улсын төсвөөс өгнө гэдэг бол зүгээр үргүй зардал, хэдэн луйварчдын карманд мөнгө өгөх гэсэн бодлого, малчдад чанаргүй бүтээгдэхүүн нийлүүлэх гэсэн бодлого болно шүү гэдгийг та бүхэнд хатуу хэлмээр байна.

Энэ хамгийн чанартай, гадаадын энэнийг хийж байсан компанийг нь хүртэл яаж луйвардаж шахаж болдгийн жишээ. Энд ороод ирчихсэн эм тариаг нь хүртэл авахгүйгээр луйварчин хүн яаж урдуур нь юм хийгээд тэгээд тэрийг хохироож чаддагийн жишээг хэрвээ хүсвэл би та бүхэнд ийм зузаан материал үзүүлж байгаад танилцуулж болно. Би энэний төлөө цаг заваа хайрлахгүй. Яагаад гэвэл энэ чинь ард нь байгаа мянга, мянган малчдын эрх ашиг хохирч байгаа байхгүй юү. Хохирч байгаа нь малчид байгаа юм.

Нэгдүгээрт юу вэ гэхээр өндөр үнэтэй юм олж авна, хоёрдугаарт энийг чинь чанаргүй юм болгоно тэр нийлүүлсэн юм нь, гуравдугаарт мал эмнэлгийн салбар өөрөө энэнээс болоод тодорхой зах зээлийнхээ, энэ чинь мал эмнэлгийн салбарын нэлээд том зах зээл байх ёстой байхгүй юү. Тэр малын эмч нар чинь. Өнөөдөр эмч нар өнөөдөр энэ эм нийлүүлэлт дээр үнэхээр хүнд байдаг. Ийм юманд тодорхой ийм хохирол учруулдаг айхтар хэцүү юм шүү гэдгийг та бүхэнд хэлмээр байна.

Одоо энэ чиглэлээр хэрвээ надаас асуумаар байвал дараа дараагийн хэлэлцүүлгийн явцад асуумаар байвал би та бүхэнд тэр бүх материалыг танилцуулаад зөвлөлгөө өгөхөд бэлэн шүү. Баярлалаа.

Д.Лүндээжанцан: Мэргэжлийн хүн байгаа юм байна.

Дондог гишүүн. Дэмжсэн З хүртэл, эсрэг саналтай З хүртэл хүн л үг хэлнэ шүү дээ. 

Д.Дондог:  Би энэ хуулийн нэмэлт, өөрчлөлтийг дэмжиж байгаа юм ерөнхийд нь. Дотор нь ярих хөөрөх юм байгаа байхаа. Сая Гансүх гишүүн санал хэлж байгаа юм байна. Тунгааж байгаад яах биз.

Энэ хуулийн төслийн нэмэлт, өөрчлөлтөн дээр бол төрийн үйлчилгээний, мал эмнэлгийн үйлчилгээний төв, албадыг ажил үүргийн хувьд зохицуулсан юмнууд нэлээд суусан байна гэж үзэж байгаа юм.

Хоёрдугаарт энэ хувийн мал эмнэлэг, малчдын асуудлыг бас жаахан анхаарах ёстой, тэр талаар холбогдох заалтуудыг хийх ёстой байна гэж үзэж байна. Өнөөдөр хувийн мал эмнэлэг ямар нөхцөл байдалтай байна вэ гэхээр зүгээр зах зээлээс хамгийн өндөр үнээр нь эм бэлдмэлээ аваад мал угаалгаа, туулгаа юмаа хийгээд, тэр улсын нөгөө вакцинаас гадна шүү дээ энийгээ хийгээд тэгээд ашиг орлого гэж сүйдтэй олж байгаа юм байхгүй. Тэгээд бор зүрхээрээ явж байгаа. Тэгэхээр энэ нөхцлийг сайжруулах шаардлагатай гэдгийг хэн бүхэн ар талд нь байгаа юмыг ойлгож байгаа байх.

Би түрүүн хэлээд байгаа нь тэр юу гэдэг юм бэ төсөл, зээлэнд хамруулах барих, эм тариа, бэлдмэл дээр нь үйлдвэрлэлт, борлуулалт, нийлүүлэлт, үйлчилгээнд нь хяналт тавих энэ бүх юмыг зайлшгүй суулгаж өгөх ёстой гэж үзэж байна. Одоо хувийн мал эмнэлэгт ажиллаж байгаа хүмүүсийн чинь ихэнх нь төрд ажиллаж байгаа хүмүүс байгаа байхгүй юү. Төрд 10, 20 жил ажиллачихсан ийм хүмүүсийг энэ төрийнх биш гэдэг утгаар нь 25 жилд нь багтаахгүй орхино гэхээр сэтгэлд багтахгүй байна. Энэ 25 жил гэдэг чинь зөвхөн аймгийн төвийн мал эмнэлгийн үржлийн албанд байгаа, Улаанбаатарт байгаа, конторт сууж байгаа хүмүүсийн тэтгэлэг болж хувирч байна шүү дээ. 

Яг мал зүйч эмч, малын эмч бол хөдөө, хувийнхаа мориор, зарим нь муухаан 69-тэй байгаа байх. Тэгээд айлаа тохироод халуунд нь халаад, хүйтэнд нь хөрөөд нь ингээд явж байгаа. Энийг тэр яадаг юм бэ төрийн албанд төдөөс доошгүй жил ажилласан гээд нэг хэсэгтээ хийгээд 10-аас доошгүй жил гэдэг юмуу, 15-аас доошгүй жил гэж хийгээд тэгээд тэтгэлэг олгоод явах бол одоогийн энэ ажиллаж байгаа малын эмч нарт таарна. Шинээр байгаад нь өөр нөхцөл дараа нь үүсэх байхаа гэж бодож байна.

Энэ танилцуулган дээр бол малыг хамгаалах, мал зүйч  нар очихгүй байна, хуваарилагдаж очихгүй байна, хүн болсон байна гэж. Энэ үнээн. Энэ ажил яагаад гэвэл саяын миний хэлдгээр үндсэндээ урсгалаараа тухайн хүний итгэл зүтгэлээр явж байгаа ажил учраас шинээр малын эмч нар очихгүй байгаа юм гэж хэлэх байна. Энэнтэй холбогдуулаад юу хэлэх гэж байна вэ гэхээр зарим ажлыг нь бүрэн шийдэхээр бодлого боловсруулж оруулж ирээд төсөв хөрөнгө батлахдаа тэрийг нь бүрэн хэмжээгээр мөнгийг нь баталж өгөөд ингэж цаашдаа явж байвал яасан юм бэ. Аль алинд нь хүртээх гэж баахан юм сэгччихээд тэгээд аль ч үгүй хоосон хоцроод байна юмаа гэж.

Малын эмч нар хамгийн эцэст дандаа, сая энэ дээр гоц халдварт өвчний голомтод ажилласан хүмүүс дээр тодорхой арга хэмжээ авна гээд заачихсан байна. Ер нь малын эмч нар эцсийн эцэст дандаа өвчтэй болж хоцорч байгаа юм. Бруцеллёз өвчтэй тэгээд тэрийг нь хэн ч ангахгүй, өөрийн хувийн хохь болоод дуусч байгаа. Энийг цаашид нь яах юм бэ гэдэг асуудал байна.

Хоёрдахь хэсэг асуудал бол энэ махны болоод, сүүний эрүүл ахуйн асуудал байгаа юм. Энийг сая гишүүд ярьсан. Тэгэхээр энэний үнэ эрүүл ахуйн шаардлагыг нь хангаад гадагшаа дотогшоо гаргах, зөвхөн гадаадад гаргах нь эрүүл байна гэсэн биш дотоодод нийлүүлж байгаа нь ч гэсэн эрүүл ахуйн шаардлага хангасан байх учраас зөвхөн тэр цөм сүргийнх нь асуудал, зөвхөн тэр үржлийн төвийнх нь асуудал, энэ асуудал нь сайн байгаад бусад нь нийтлэг нь хамаа байхгүй, яах вэ нийтлэг байх нь бид нар өвдөж чадахгүй гэж ойлгож болохгүй. Бүгдэд нь адилхан шаардлага тавьж, адилхан эрүүл ахуйг нь хангах үүднээс арга хэмжээ авах ёстой гэж үзэж байна.

Сүүлийн үед намрын ногоон өдрүүд, шилмэл сүргийн худалдаа эд нар үнэхээр үр дүнтэй болж байгаа, малчид их сонирхож байгаа. Энэ утгаараа бол их сайн ажил болж байгаа гэдгийг хэлэх байна. Дээр нь малчид нэлээд гомдол тавьж байгаа юм. Бид нар үнэхээр хүнд нөхцөлд байна гэж. Бэлчээр ургамал байхгүй болчихсон, малын хулгайч гээд баахан хүн малыг нь авчих гээд болдоггүй, тэгээд өвөл цас их ордог, зун ган болдог, тэгээд эргээд мал аж ахуйн бүтээгдэхүүний түүхий эд нь үнэ хүрдэггүй, яг юунаас болж байна вэ гэвэл эрүүл ахуйн шаардлага, нөгөө бодлоготой яваагүйгээс болж байна гэсэн ийм зүйлийг хэлж байгаа юм. Энийг аль алийг нь бодох ёстой гэж үзэж байна. Энэ бүхнийг хэлэлцүүлгийн явцад анхаараад зарим асуудлыг нь бүрэн шийдэхээр хөрөнгө мөнгийг нь тооцож үзээд ингээд шийдвэл яасан юм бэ гэсэн саналыг хэлэх байна.

Өнгөрсөн жил цэцэг өвчний голомтод ажилласан хүмүүсийн ажлын хөлс мөнгө нь олгогдоогүй гэдэг асуудал яригддаг юм байна лээ. Энэ одоо би түрүүн асуух гэж байгаад орхичихож, олгогдсон бол сайн байна, олгогдоогүй бол энэ асуудлыг сөхөж тавиад бодоорой гэж хэлэх гэж байна. Анхаарал тавьсанд баярлалаа.

Д.Лүндээжанцан:  Батхүү гишүүн.

Г.Батхүү: Баярлалаа. Энэ хуулийн 3.1.5 дээр мал эмнэлгийн лабораторийг сорилт хийх, мал эмнэлгийн лаборатори нь сорилт нь хийх этгээдийг тодорхойлсон ийм маягаар биччихсэн байгаа юм. Тэгээд этгээд гэдэг нь өөрөө хувь хүн учраас энэ дээр заавал байгууллага болгож ядахдаа хуулийн этгээд болгож найруулж өөрчлөх нь зүйтэй юм болов уу гэсэн нэг ийм санал байгаа юм.

Нөгөө нэг санал нь 15.4.3. Энэ дээр би нэг зарчмын санал яримаар байгаа юм. Орж ирж байгаа салбарын үйл ажиллагааг зохицуулсан хууль болгон дээр нэг ийм хөнгөлөлтүүд, ийм нөхцлүүд тавьсан ийм заалтууд орж ирээд байдаг. Бид нар энийг зарчмын хувьд нэг заалт болгоод нэг хуулин дээр зохицуулалтыг хийвэл яасан юм бэ. Одоо ингээд дараа нь газар тариалангийн асуудлаар орж ирнэ. Дараа нь уул уурхайн асуудлаар орж ирнэ. Салбарын хууль болгон дээр тэтгэврийн хугацаа, хүнд хортой нөхцөлд ажилласан асуудлуудыг салбарын хуулиудаар зохицуулах нь буруу юмуу гэсэн нэг ийм санал байна. Энийг цаашдаа хэлэлцүүлгийн явцад ярьж өгөөчээ гэсэн зүйл байна.

Нөгөө талаар ер нь бид нар малыг эрүүлжүүлэх асуудал, малын удмын сангийн асуудал дээр онцгой анхаарахгүй бол болохгүй байна. Малчид маань 24 цаг, 365 хоног ээлжгүй ажиллаж байна, жилдээ амралтгүй ажиллаж байна. Ингээд ажиллаад бий болгож байгаа бүтээгдэхүүнийг нь өнөөдөр бид нар дэлхийн зах зээлийн үнэд хүргэх, болж өгвөл экспортод ахиухан гаргах энэ чиглэлээр төрийн бодлогоор дэмжих хэрэгтэй байна гэж бодож байна.

Өнөөдөр яагаад монголын мах дэлхийн зах зээл дээр гарч чадахгүй байна, яагаад дэлхийн зах зээлийн үнэд хүрч чадахгүй байна вэ гэдгийг бид нар сайн мэдэж байгаа. Энэ бол бид нар системтэй эрүүлжүүлэх асуудлыг хийж, вакцинжуулах асуудлыг хийж, системтэй эмчилгээний асуудлыг хийхгүй, тэр нь албан ёсны гэрчилгээжихгүй байгаа учраас ийм байдалд хүрээд байна. Тэгэхээр би эрүүлжүүлэх асуудал, эмчлэх асуудлыг албан ёсны индексжүүлээд тэгээд бүх зүйлд хамрагдсан, вакцинжсан, эрүүлжигдсэн, энэ малын мах нь илүү үнэ хүрдэг, бүр малчин хүний 365 хоног ажиллаад бий болгосон бүтээгдэхүүн нь өнөөдөр ажлынхаа хөлснөөс бага үнэтэй биш ахиу үнэтэй тэр хүн ашигтай ажилладаг ийм боломжийг бүрдүүлж өгмөөр байна. 

Сая цалин, тэтгэвэр, тэтгэмж нэмнэ гээд түрүүлээд зарлачихсан, сая орон нутагт яваад сонгогчидтой уулзаж байхад 25 кг-ын 1 уут гурилын үнэ 4500 төгрөгөөр нэмэгдлээ. Миний тэтгэвэр 5000 төгрөгөөр нэмэгдлээ, бидний борлуулдаг сүү цагаан идээ, махны үнэ ерөөсөө нэмэгдэхгүй байна гэсэн ийм гомдлыг маш их ярьж байна. Энэ асуудлыг цаашдаа УИХ дээр 2008 оны төсөв хэлэлцэх үеэр яръя гэж бодож байгаа.

2007 оны төсвийн тодотголын үеэр ярихад Сангийн сайд энэ асуудлыг 2008 оны төсөв хэлэлцэхэд яръя гэж хойшлуулсан Их Хурлын дарга санаж байгаа байх. Тэгэхээр бид нар малчдынхаа хийсэн, бүтээсэн энэ бүтээгдэхүүн, энэ ажлыг үнэтэй болгодог, үнэд хүргэдэг, дэлхийн зах зээл дээр монголын бүтээгдэхүүн гаргадаг, ядахдаа зэргэлдээ хөрш ОХУ танайх вакцинжуулаагүй, баталгаагүй гэж үнэ бууруулж авдаггүй, үнэд хүргэж авч болдог ийм боломжийг бүрдүүлэх чиглэлээр ажилламаар байна гэсэн ийм саналыг хэлээд байгаа юм. Тэгээд сая дээр хэлсэн гишүүдийн саналтай санал нэг байгаа. Энийгээ батлгаажуулдаг, өнөөдөр вакцинжсан малын мах нь үнэд хүрдэг бол малын эмчийн ажил үнэтэй болно, тэр улсуудад ажиллах зах зээл бий болно, өнөөдөр вакцинжсан малынх нь мах үнэд хүрдэг бол малчин хүн малаа эрүүлжүүлэх, вакцинжуулах ажлыг өөрсдөө санаачлаад, өөрсдөө хүсээд явна. Өнөөдөр вакцинжсан, вакцинжаагүй малаа ялгаж чадахгүй байна шүү дээ.

Тэгэхээр яаж тэр чинь үнэд хүрэх юм бэ. Тэгэхээр энэ дээр төрөөс бодлогоор анхаарч өгөх ёстой байх. Түүнээс биш одоо ямар нэгэн эм тариан дээр нь хөнгөлөлт үзүүлдэг ч юмуу тийм юман дээр биш гэсэн ийм саналтай байна.

Д.Лүндээжанцан: Арвин гишүүн. Одоо З хүн дэмжээд хэлчихсэн, сөрөг саналтай З хүртэл. Өнөөдрийн хэлэлцэх асуудал ингээд дуусч байгаа учраас энийгээ ярьчихаад тэгээд завсарлая.

Д.Арвин: Баярлалаа. Малын удмын сан, эрүүл мэндийг хамгаалах тухай хуулийг гаргахын гол ач холбогдол нь бол би түрүүн хэллээ. Гол нь эм юмаа, эм тарилга. Бид нар мянган сайхан хууль өнөөдөр арга, эрх зүйн орчин гэж яриад бид батлаад гаргана. Нөгөө уудаг эм нь ямар ч баталгаагүй байгаа шүү дээ. Түрүүн Мөнхтуяа гишүүн ярьж байгаа. Тэгэхээр бид нар эмийнх нь асуудал, энэ тарилга уусмалынх нь асуудлыг шийдээгүй байж байж энэ хуулийг гаргана гэдэг бол энэ бүрхэг юм. Ийм учраас бизнес хийнэ хийнэ гэхэд арай нэг малын эм, хүний эмээрээ бизнес хийхийг болиулж байя. Би тендерийн хуулин дээр бол өөрийнхөө бүлэгт хэлээд дийлээгүй, би одоо бусад намуудад хэлье гэж байгаа юм. Энэ Тендерийн хуулин дээр малын эм, хүний эм хоёроо эргэж хараад энэ малын эмийг хийдэг байгууллагуудыг нь албан ёсоор гаргаж өгөөд, эмийг гаргадаг байгууллага нь гаргаж өгөөд энэ хоёрыг маш хяналтад байлгаж яахгүй бол энэ монгол улс, ер нь цаашдаа бид нар хүнд байдалд амьдарч байгаа шүү дээ.

Одоо саяхан гэхэд л би кавинтон гээд эм уусан Тунгаа эмчдээ үзүүлсэн чинь чи хулхи эмийг нь уугаад байна шүү дээ гэж байна шүү дээ. Би тэгэхэд гайгүй аптекаас авсан. Бид нар ийм юм ууж байгаа юм чинь энэ ард түмэн юу ууж байна. Ийм учраас бид нар өнөөдөр улс орны үндэсний аюулгүй байдал, хүн ам, энэ малаа бодож эрүүл байлгана гэх юм бол бид нар энэ Тендерийн хуулин дээрээсээ энэ бизнес хийдэг үйл ажиллагааг нь орхиод малын эм, хүний эм хоёр дээрээс маш хяналт тогтоогоод ийм зүйлүүдийг ойрын хугацаанд Тендерийн хуулин дээрээ өөрчлөлт оруулъя гэсэн ийм саналыг Их Хуралд хэлж байна, Их Хурлын гишүүдэд хэлж байна. Тэгээд Их Хурлын гишүүд намын бүлгүүдэд санал тавъя. Тэгээд энэ хоёр зүйл дээр анхаарахгүй бол бид нар цаашдаа мянган сайхан юм яриад, гадаадад мал гаргах нь битгий хэл өөрсдөө бие муутай байгаа шүү дээ. Харин ч монголчууд, монгол мал хоёр чинь маш их тийм даацтай улсуудын, барагтай нь авдаггүй, бид нараас өөр хүн энд ирж ингэж амьдрах юм бол амьдрахгүй шүү. Ийм учраас өнөөдөр хүний эрүүл мэнд хохироод байгаа, энэ өвдөөд байгаа өвчлөл ихсээд байгаа их шалтгаан бол малын мах энэ бүх юмтай холбоотой шүү. Ийм учраас эрүүл мэндийнхээ эмнүүд дээрээ анхааръя. 

Ойрын хугацаанд энийг ч гэсэн үндэсний аюулгүй байдлын зөвлөл гурван тэргүүн сууж байгаа. Энэ гурван тэргүүнд ч гэсэн асуудал тавьж Их Хуралд даалгавар өгч энэ хэд хэдэн зүйлүүдийг би цэгцлэхгүй бол юм болгоныг бизнес, мөнгөний нүдээр, мөнгөтэй улсуудын юугаар ингэж хийгээд байх юм бол энэ улс орон, хүн амьтан чинь эрүүл явах баталгаа байхгүй байна гэсэн ийм саналыг энэ хуультай холбогдуулж хэлмээр байна.

Энэ хуулийг дэмжээд гаргачихъя. Тэгээд дэмжихдээ гол нь малын эмийнхээ асуудлыг яаж шийдэх вэ гэдэг дээр би хариулт авах гээд чадахгүй л байна.

Д.Лүндээжанцан: Эсрэг саналтай хэлэх хүн байна уу. Содномцэрэн гишүүн эсрэг. Бакей гишүүн эхлээд хэлэх юм байна.

А.Бакей: Тэгэхээр товчхон хоёр санал хэлье. Ер нь бол өнөөдөр орж ирж байгаа ямар ч хууль бол дандаа төрийн дэмжлэг, төрийн тусламжид тулгуурласан тийм хуулиуд орж ирж байгаа. Эндээсээ болоод зах зээлийн зарчмаар ажилладаг салбарууд зах зээлийн зарчмаар ажиллахгүй төрөөс дэмжлэг хүссэн ийм хэлбэрээр явж байгаа. Энэний нэг тод жишээ нь бол өнөөдөр мал эмнэлгийн үйлчилгээ, малын үржлийн ажил үйлчилгээ бол зах зээлийн нөхцөлд ажиллах тийм төлөвшлөө олоогүй байна. Эндээсээ болоод малчдад жинхэнэ үр дүнгээ энэ төрөөс зарцуулж байгаа баахан хөрөнгө үр дүнгээ өгөхгүй байна. Бидний хамгийн гол зорилго бол мал эмнэлгийн хөдөө ажиллаж байгаа хувьчлагдсан 600 гаруй мал эмнэлгийн хувийн нэгжийг зах зээлийн нөхцөлд ажиллах тэр арга механизмыг энэ хуулинд тусгаж өгөх ёстой. Тэгж байж энэ чинь сайн хууль болно. Түүнээс дээрээс хичнээн олон арга хэмжээ аваад тэр мал эмнэлгийн үйлчилгээ, үржлийн ажлын үйлчилгээ сайжрахгүй. Тийм учраас зах зээл хөгжсөн гадаад орнуудын мал эмнэлгийн үйлчилгээ, малын үржлийн ажлын үйлчилгээ ямар жаягаар яаж үйлчилдэг байна вэ, тэрний эрх зүйн орчин нь ямар байна вэ гэдгийг зайлшгүй судалж үзэх хэрэгтэй. Тэгж байж энэ хуулин дээр тодорхой өөрчлөлт оруулах хэрэгтэй гэсэн саналтай байна.

Хоёрдугаарт энэ гоц халдварт өвчин гарсан үед иргэдийн хувийн малыг устгах, олноор устгах шаардлага гардаг энэ үед устгагдсан малын үнийг тогтоох асуудал дээр иргэдийн болоод төрийн байгууллагын хооронд баахан маргаан зөрчил гардаг. Тийм учраас яг энэ устгаж байгаа малын нөхөн төлбөр, тэрний үнийг тогтоох асуудлыг энэ хуулин дээр илүү нарийвчилж тодорхой тусгаж өгөх шаардлагатай байна гэсэн ийм саналтай байна.

Д.Лүндээжанцан: Нямсүрэн гишүүн. Одоо чинь 6 дахь гишүүн болж байна уу, үгүй юү.

Нямсүрэн гишүүн. Дэмжиж хэлэх гэж байна уу, та сөрөг хэлэх гэж байна уу.

Р.Нямсүрэн: Дэмжиж ч байгаа юм бий, бас шүүмжлэлтэй ч юм байна.

Д.Лүндээжанцан: Тэгэхээр чинь энэ дэгээрээ гурав, гурав гээд л байгаа байхгүй юү. Яг одоо сөрөг гишүүн л үг хэлье. Содномцэрэн гишүүн хэлээд.

Р.Нямсүрэн: За яах тэгээд. 

Д.Лүндээжанцан: Сөргөөр хэлэх гэж байна уу Нямсүрэн гишүүн.

Р.Нямсүрэн: Аль аль нь байгаа гэж хэлээд байна шүү дээ тэгэхээр яах вэ.

Д.Лүндээжанцан: Нямсүрэн гишүүн, товчхон гол юмаа хэлчих.

Р.Нямсүрэн: Зүгээр саналаа хэлчихье. Уучлаарай. Хуулийг ерөнхий агуулгаар нь дэмжиж байгаа л даа. Ер нь өмнө гарсан малын удмын сангийн тухай хууль, малын эрүүл мэндийн тухай хууль ач холбогдлоо өгсөн сайн үйлчилсэн гээд өнөөдөр нэмэлт, өөрчлөлт оруулж байна. Энэ хуулинд өмнөх хуулийн үйлчлэлд сайн ч юм бий, муу ч юм бий. Сайн юм нь бол мэдээж хэрэг мал эмнэлгийн үйлчилгээг зах зээлд шилжүүлж энэ үндсэн дээрээ хөл дээрээ тогтоод 600, 700-гаад мал эмнэлгийн анхан шатны нэгж хувийн хэвшлээр орон нутагт ажиллаж байгаа. Энэ бол сайн хэрэг. Гэтэл муу тал байна. Энэ муу талыг засах талаар энэ хуульд юу тусгасан бэ гэдэг асуудал гарч ирээд байгаа юм. Муу тал нь юу вэ гэхээр малын үржил селекцийн ажил өнгөрсөн хуулийн үйлчлэлээр огт ажиллаагүй, тухайлбал манай зоотехникчид гэж ярьдаг мэргэжлийн үржил-селекц хариуцсан улсууд өнөөдөр мэргэжлээрээ ажиллаж байгаа хүмүүс хөдөө орон нутагт огт байхгүй. Харин ганц нэг багийн дарга нар байгаа юм байна лээ. Тэгэхээр энэ үржил селекцийн ажил үнэндээ бол орхигдсон. Үүний бодитой жишээ бол Сэлэнгэд 20000-100000 х үртэл тоогоор яригдаж байсан Орхон, Хангай, Ерөө үүлдрийн хонинууд өнөөдөр мянгад л багтаж байна. Сэлэнгэ үүлдрийн үхэр гэж махны чиглэлийн маш сайхан үхэр байсан. Сэлэнгийн 5 сангийн аж ахуйд үржүүлж байсан, өнөөдөр Орхонтуулд зөвхөн үлдэгдэл нь байна. Сүүний чиглэлийн фермерийн том аж ахуйнууд 10-аад сангийн аж ахуйд 200-800 үнээний фермүүд ажиллаж байсан, өнөөдөр Цагааннуур суманд ганцхан семитал үүлдрийн үнээний нэг ферм л ажиллаж байна. Гэх мэтчилэн энэ үржил селекцийн ажлыг хаягдуулж гээгдүүлсэнтэй холбогдуулж ихээхэн хэмжээний чанарын гэх юмуу даа малын, тоо нь өсч байгаа нь үнэн, чанар бол эрс доройтож байна. Чанартай мал үржүүлэх ажил ховордож байна. Энийг хэлэх гэсэн юм. Энэнтэй холбогдуулаад энэ шинэ хуулийн өөрчлөлтөд малын үржил селекцийн ажилтай холбогдсон тодорхой тодорхой юмнуудыг тусгаж бүр их том том зорилгуудыг тодорхойлж ингэж хууль болгож хэрэгжүүлэх шаардлагатай байна гэсэн ийм юмыг хэлье гэж бодсон юм.

Ер нь цөм сүрэгтэй холбогдсон цөөхөн заалтууд байна энэ дотор, маш цөөхөн заалтууд байгаа. Жишээ нь аймгийн хөдөө аж ахуйн удирдах газруудын дэргэд цөм сүрэг бий болгоод тэрийгээ харж хамгаалаад үржил селекцийн ажилд ард иргэдэд үйлчилж эхэлж байсан. Гэтэл энэ хуулиар бүс нутгийн хэмжээнд улсын үйлдвэрийн газрын хэв шинжтэй мал үржүүлгийн төв байгуулна гэсэн ийм санаа орж ирээд байгаа юм л даа. Энэ бол өнөө ажил үйлчилгээг малчдаас, мал бүхий иргэдээс холдуулсан ийм заалт болоод байгаа юм биш байгаа даа. Энийг ажлын хэсэг дараагийн ээлжиндээ анхаараасай гэсэн юм хэлэх гэсэн юм.

Тэр нэг төсвөөс дааж байсан малын вакцин, тарилгын зардлыг болих юм ярьж байна. Ер нь Гансүх гишүүн болих нь зүйтэй тэр их булхиатай бузар ажил гэж яриад байх шиг байна. Үгүй ээ хөөрхий малчдын дэмжлэг болж байсан энэ юмыг ерөөсөө орхигдуулж болохгүй. Энийг харин өшөө нэмэгдүүлмээр байгаа юм. Тэр одоо хэрэв вакцин үйлдвэрлэлд гарч байсан булхиа элдэв янзын юм байдаг бол тэрийг нь арилгая. Тэгээд малчиддаа зохих хэмжээний дэмжлэг үзүүлье. Өнөөдөр бид нарыг чинь тээж байгаа ажил, үйлдвэрлэлийн нэг хэсэг бол мал аж ахуй, малчид байгаа шүү дээ. Эд нарт ингэж хатуурхаж болохгүй гэсэн ийм санал хэлэх гэсэн юм.

Д.Лүндээжанцан:  Таны санал бол дэмжсэн санал нь 4 болчихоод байна. Одоо эсрэг санал дээр Содномцэрэн гишүүн хэлэх юм байлгүй. Содномцэрэн гишүүн сөрөг санал хэлэх лимит нь байгаа юм.

Ч.Содномцэрэн: Би Засгийн газраас оруулж ирсэн нэмэлт, өөрчлөлтийн хуулийн төсөл дээр би нэг зүйл дээр сөрөг байгаа юм. Өчигдөр Байнгын хороон дээр ч хэлсэн. 15.1.3-ыг хүчингүй болсонд тооцсугай гэсэн ийм санал оруулж ирсэн юм Засгийн газраас. Тэгээд энэ нь юу байх вэ гэхээр малын паразиттах өвчнөөс урьдчилан сэргийлэх арга хэмжээний зардлыг хасахаар оруулж ирсэн байгаа. Энийг би эсэргүүцэж байгаа юм. Яагаад вэ гэхээр энэ тендер буруу явсан уу, зөв явсан уу гэхэд мал аж ахуйн мэргэжилтнүүд, малын эмч нар, малчид мэддэггүй. Энэ тендер нь зөв яваад энэ эм нь орж ирж байгаа юмуу, буруу яваад  орж ирж байгаа юмуу энийг малчид ерөөсөө мэдэхгүй ч үгүй, тэд нар мэдээд ч энийг ойлгохгүй. Тэд нар юу хүсдэг вэ гэхээр тэр эм, тарилгаа хугацаанд нь өгөөчээ, хангалттай өгөөчээ, эрүүлжүүлэх арга хэмжээгээ авч өгөөчээ л гэж хүсдэг. Тийм учраас түрүүн Гансүх гишүүн хэллээ. Энэ дээр бол будлиан, янз бүрийн зөрчил байдаг, гомдол санал байдаг, энийг жилийн жилд яригдаж ирсэн. Тийм учраас энийг ийм зүйлээс болгоомжлоод манай Хүнс, хөдөө аж ахуйн яам, Засгийн газар хасах нь буруу гэж бодож байгаа юм.

Яах вэ гэхээр арга барилаа өөрчлөх хэрэгтэй. Өнөөдөр Хүнс, хөдөө аж ахуйн яам тендер зарлаад энийг нийтээр нь өгдөг энэ арга барилаа өөрчлөөд яах вэ гэхээр аймаг, орон нутагт тэр төсвөөс хуваарилсан мөнгийг нь хуваарилдаг, аймаг, орон нутаг, сум дүүрэгт нь хуваарилдаг. Сум дүүрэг нь тэр хэний юм сайн байна, хэний юм чанартай байна гэдгээ өөрсдөө шалгаруулаад авдаг ийм систем рүү орвол яасан юм бэ. Тэгэхгүй болохоор одоогийн яг энэ явж байгаа арга барилаар бол Хүнс, хөдөө аж ахуйн яам төвлөрүүлээд нэг газраас бөөнөөр нь авдаг, тэр нь бол нэг жил чанаргүй юм таардаг ийм гомдол, зөрчлүүд нэлээд гардаг. Тэгэхээр би юу хэлэх гэж байна вэ гэхээр энэ зардлыг хасалгүй хэвээр л үлдээгээд, заалтыг хэвээр нь үлдээгээд цаашдаа манай Хүнс, хөдөө аж ахуйн яам энэ арга барилаа өөрчилбөл яасан юм бэ. Аймаг, сум, дүүргүүдэд нь хуваарилдаг байж болно тэр зардлыг нэгдүгээрт.

Хоёрдахь арга нь бол малчид хэрвээ болдоггүй юм бол малчдад эмийн мөнгө гээд өөрсдөд нь хуваарилдаг байж болно. Янз бүрийн аргууд байна шүү дээ. Энэ аргуудыг судалж үзэх хэрэгтэй. Тэгээд аль нь оновчтой, аль нь боломжтой байна вэ гэдгийг судалж үзээд тэр хуваарилалтыг хийж болно. Ер нь бол энэ паразиттах өвчнөөс урьдчилан сэргийлэхэд зориулсан энэ хөрөнгө оруулалт бол үр ашиггүй, үр дүнтэй муутай зарцуулагдаж байна уу гэвэл зарцуулагдаж байгаа. Энийг бол хүн бүхэн хүлээн зөвшөөрдөг. Ганцхан энэ хөрөнгийг яаж хуваарилах вэ гэдэг дээр манай Хүнс, хөдөө аж ахуйн эргэж арга барилаа өөрчилбөл яасан юм бэ, заалтыг нь хэвээр нь үлдээвэл яасан юм бэ гэсэн ийм саналтай байгаа.

Хуулийн нэмэлт, өөрчлөлтийн тухайд бол би дэмжиж байгаа. Энэ заалтын тухайд бол эсэргүүцэж байгаа 15.1.3.

Д.Лүндээжанцан: Ингээд үг хэлэх хүний тоо дууссан. Үг хэлж дууслаа.

Одоо хуулийн төслийг хэлэлцэх эсэх асуудлаар санал хураая. Байнгын хорооны саналаар Малын удмын сан, эрүүл мэндийг хамгаалах тухай хуульд нэмэлт, өөрчлөлт оруулах тухай хуулийн төсөл, тогтоолын хавсралтад нэмэлт оруулах тухай УИХ-ын тогтоолын төслийг хэлэлцье гэсэн саналын томъёоллоор санал хураалт явуулъя.

Санал хураалтад 46 гишүүн оролцож зөвшөөрсөн 39, татгалзсан 7, 84.8 хувийн саналаар уг хуулийн төслийг хэлэлцэх нь зүйтэй гэж үзлээ.

Хуулийн төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ.

Нэг гэрээ, редакци байгаа. Монгол Улсын хууль. Монгол, Оросын улсын хилийн дэглэмжийн тухай Монгол Улс, Оросын Холбооны Улс хоорондын гэрээг соёрхон батлах тухай. 

Нэгдүгээр зүйл. Монгол Улс, Оросын Холбооны Улс хооронд 2006 оны 12 дугаар сарын 8-ны өдөр байгуулсан Монгол, Оросын улсын хилийн дэглэмийн тухай гэрээг Засгийн газрын өргөн мэдүүлснээр соёрхон батлах тухай гэсэн ийм редакци байна. Редакци дээр саналтай гишүүн байна уу Гончигдорж гишүүнээ. Байхгүй юү. Тэгвэл редакци сонслоо. 

Ингээд өнөөдрийн нэгдсэн хуралдаанаар хэлэлцэх асуудал дууслаа. Хуралдаан хаасныг мэдэгдье. Маргааш байхгүй, ажлын хэсгүүд өнөөдөр үдээс хойш, Баасан гаригт ажлын хэсгүүд хуралдана. Тэгээд одоо энэ гол гол хуулиудаа ажлын хэсгүүд ажилламаар байна. Олон хууль байгаа. Татварын ерөнхий хууль, Гаалийн тарифын хууль, Татварын хуулийг хэрэгжүүлэх арга хэмжээний тухай хууль, дагаж мөрдөх журмын тухай хууль, мөн Нийгмийн халамжийн хууль, Нийгмийн даатгалын багц хууль гээд энэ хуулиудын ажлын хэсгүүд ажилламаар байна шүү. Одоо яг байнгын хороод энэ дээр анхаарлаа тавиарай. Тамгын газраас энийг нь зохицуулж өг /12.50-13.25 цаг, В.Оюун/.

Хуралдаан 13 цаг 25 минутад өндөрлөв. 
Соронзон хальснаас хянаж буулгасан:

Хуралдааны нарийн бичгийн дарга

